
ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᖁᑉᐱᕐᓂᓖᑦ 542ᒥᒃ 563ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᐊ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

(ᑲᖏᖅᖠᓂᐅᑉ ᐅᐊᓐᓇᖓ)   

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 24, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᕗᕆᑦ ᓯᐊᓪ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, 
ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ Hᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᓚᐅᓐᖏᓐᓂᑦᑎᓐᓂ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ ᐊᐱᕆᔪᒪᓪᓗᒍ ᒥᔅᑕ 
ᓂᖏᐅᖓᓐ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ.  
 
ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ ᐊᒻᒪᓗ 
ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᓕᒫᑦ 
ᐅᓐᓄᓴᖃᑦᑎᐊᕆᔅᓯ. ᑕᐃᒪ, ᐱᒋᐊᓚᐅᖏᓐᓂᑦᑎᓐᓂ 
ᑲᑎᒪᔾᔪᑎᒃᓴᑎᓐᓄᑦ, ᑕᕝᕙᓐᖓᑦ ᑲᒥᓴᓇ, ᓄᓇᕗᑦ 
ᑲᒥᓴᓇᕆᔭᖓᓂᑦ ᐅᖃᐅᓯᒃᓴᖃᕋᑦᑕ, 
ᐅᖃᐅᓯᒃᓴᖃᕐᕕᐅᒐᑦᑕ. ᓄᕕᕝᕙ 9-ᖑᑎᓪᓗᒍ ᑖᒃᑯᐊ 
ᑎᑎᕋᖅᑕᒥᓂᖏᑦ. ᐃᒪᐃᓕᖓᖕᒪᑕ: 
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 
 
ᐅᖃᖅᑎ ᔭᐃᒥᓯ ᐋᕆᐊᕐᒧᑦ 
ᒪᓕᒐᓕᐅᕐᕕᒃ ᓄᓇᕗᒻᒥ 
ᐃᖃᓗᐃᑦ, ᓄᓇᕗᑦ 
 

ᖃᐅᔨᒪᕗᒍᑦ ᐅᑯᐊ ᐃᓱᒪᓕᐅᕈᑕᐅᖁᓪᓗᒋᑦ 
ᒪᓕᒐᓕᐅᕐᕕᖓᓂ ᓄᓇᕗᑦ. ᑕᒪᒃᑯᐊ 
ᖄᖏᖅᑎᑕᐅᓂᐊᕐᓂᖏᑦ ᐱᖁᔭᒃᓴᐃᑦ ᐸᐃᑉᐹᓂᑦ 
ᑲᑎᒪᓂᖃᖅᑎᓪᓗᒋᑦ ᐱᖓᔪᐊᓐᓂ ᒪᓕᒐᓕᐅᖅᑎᑦ.  
 

• ᒪᓕᒐᒃᓴᖅ 6, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 5, 2007-2008 

 
• ᒪᓕᒐᒃᓴᖅ 7, ᑮᓇᐅᔭᓄᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᐅᓚᔾᔪᑎᓄᑦ) ᐊᒻᒪ (ᑐᓵᔨᑎᒎᓕᖅᑐᖅ) 
ᒪᓕᒐᒃᓴᖅ 7, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 4, 2008-2009 

 
• ᒪᓕᒐᒃᓴᖅ 8, ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ 2010-2011 

 
• ᒪᓕᒐᒃᓴᖅ 9, ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 1, 2009-2010 

 
• ᒪᓕᒐᒃᓴᖅ 10, ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᓕᒃ 2, 2009-2010 

 
ᑎᑎᕋᖅᑐᖅ ᐋᓐ ᒥᑭᔾᔪᒃ Hᐋᓐᓴᓐ, ᑲᒥᓴᓇ ᓄᓇᕗᒻᒥ.  
 
ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 037 - 3(2): ᓄᓇᕗᑦ 

ᑐᓂᔭᐅᕗᖅ 1,350 ᑕᓐᓯᓂᑦ 
ᖃᓕᕋᓕᖅᑕᐅᔪᓐᓇᖅᑐᓂᑦ ᓄᑖᓂᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ  

ᑐᓴᖅᑎᑦᑎᔭᕆᐊᒃᓴᖅ ᐅᖃᐅᓯᐅᕋᑖᓚᐅᖅᑐᒥᒃ 
ᐊᒃᑐᐃᓂᖃᕐᓂᐊᖅᑐᖅ ᓄᓇᕗᒻᒥᐅᓄᑦ. 
 
ᑕᖅᑭᖅ ᐱᒋᐊᓕᖅᑎᓪᓗᒍ ᑲᓇᑕᒥ ᒥᓂᔅᑕᐅᔪᖅ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖃᓗᖕᓅᓚᐅᕐᖓᑦ 
ᐅᖃᕆᐊᖅᑐᖅᑐᓂ 90-ᐳᓴᖏᓐᓂᑦ 
ᐊᒥᓱᕈᕆᐊᕐᓂᐊᕐᓂᕋᐃᓪᓗᓂ 
ᖃᓕᕋᓕᖅᑕᐅᔪᓐᓇᖅᑐᓂᒃ ᓄᓇᕗᒥᐅᑦ OB-ᒥ… 
 
>>ᐸᑦᑕᑐᖅᑐᑦ 
 
ᑖᓐᓇ ᑲᓇᑕᒥ ᓇᑉᐸᕆᔭᖓ ᑕᒫᓂ Davis Strait-ᒥ 
ᑕᓯᐅᔭᖅᔪᐊᕐᒥᒃ ᑖᕗᖓ ᐸᓐᓂᖅᑑᑉ ᒥᒃᓵᓄᑦ. 
 
ᑕᒪᓐᓇ ᐃᓱᒪᓕᐅᕈᑕᐅᔪᖅ ᓄᓇᕗᒥᐅᓂᑦ 
ᐱᔪᓐᓇᖅᑕᖏᑦ ᐃᓚᔭᐅᓂᐊᕐᒪᑕ 1,350 ᑕᓐᔅ 
ᐅᖁᒪᐃᓐᓂᓕᓐᓂᑦ ᖃᓕᕋᓕᖕᓂᑦ 2010 ᐱᒋᐊᕐᓗᒍ, 
ᖁᕝᕙᓯᒋᐊᕐᓂᕆᔭᐅᓕᕐᓗᓂ 27-ᐳᓴᓐᑎᒥᒃ 41-
ᐳᓴᓐᒧᑦ 0B-ᒦᑦᑐᓂᑦ. ᑕᒪᓐᓇ ᐃᓱᒪᓕᐅᕆᔾᔪᑦ 
ᓇᓗᓇᐃᖅᓯᑦᑎᐊᕐᖓᑦ ᒥᓂᔅᑕ ᓴᐃ 
ᐃᓕᓴᖅᓯᓂᖓᓄᑦ ᖃᓂᒃᓴᖅᑐᓂᑦ ᐊᒻᒪ 
ᐱᒻᒪᕆᐅᓂᖓᓂᒃ ᑕᒪᒃᓱᒪᐅᑉ 
ᐊᒡᒍᑐᖅᑕᐅᓂᕆᔭᖓᓂᒃ ᓄᓇᕘᒧᑦ. 
 
ᐊᖏᓪᓕᒋᐊᖅᑕᐅᓂᕆᔭᖓ ᐱᔭᐅᔪᓐᓇᖅᑐᑦ 0B-ᒥ 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖅᑎᑦᑎᓂᐊᖅᐳᖅ 
ᑮᓇᐅᔭᒃᓴᒍᑕᐅᒃᑲᓂᕐᓗᓂᓗ ᐃᖃᓗᒐᓱᒃᑎᓄᑦ 
ᓄᓇᕘᒥ. ᑕᒪᓐᓇᓗ ᐃᖃᓗᒐᓱᖕᓂᕐᒥᒃ 
ᐱᕚᓪᓕᑎᑦᑎᓂᖃᕐᓂᐊᖅᐳᖅ ᐊᒻᒪᓗ ᐃᑲᔪᕈᑕᐅᓗᓂ 
ᑕᐃᓐᓇ ᐱᓚᑦᑐᐃᕕᑑᔪᖅ ᑲᓇᑕᒥ ᖃᓂᓛᖑᔪᖅ, 
ᐸᓐᓂᖅᑑᒦᑦᑐᖅ.  
 
ᐅᐱᒋᔪᒪᕙᒃᑲ ᖁᔭᒋᓗᒋᓪᓗ ᓄᓇᕗᒻᒥ 
ᐃᖃᓗᓕᕆᔩᑦ, ᓄᓇᕗᑦ ᑐᓐᖓᕕᒃᑯᑦ ᐊᓯᖏᓪᓗ 
ᓄᓇᕗᒻᒥ ᑎᒍᒥᐊᖅᑎᐅᔪᑦ 
ᐊᒃᓱᕈᖃᑦᑕᖅᓯᒪᓂᖏᓐᓄᑦ ᑕᒪᔅᓱᒧᖓ. ᑲᑐᔾᔨᓗᑕ 
ᓄᓇᕗᑦ ᒐᕙᒪᒃᑯᖏᑦ ᑎᒍᒥᐊᖅᑎᐅᔪᓪᓗ 
ᐱᓕᕆᖃᑦᑕᓚᐅᖅᐳᒍᑦ ᐊᔪᐃᓐᓈᖅᑐᑎᒃ 
ᓄᓇᕗᒻᒥᐅᑦ ᓈᒻᒪᒃᑐᒥᒃ ᐃᖃᓗᒍᓐᓇᕈᓐᓇᖁᓪᓗᒋᑦ. 
 

ᑕᐃᒪᓕ ᑕᒪᒃᑯᐊ ᓱᓕ ᑎᑭᓐᖏᑕᕋᓗᐊᕗᑦ 
ᒫᓐᓇᐅᔪᖅ 80-90 ᐳᓴᓐᑎᓄᑦ ᐱᔪᒪᔭᑦᑎᓐᓂᑦ 
ᖃᓂᒋᔭᑦᑎᓐᓂ ᐃᒪᕐᒥᐅᑕᖁᑎᒋᔭᓕᒫᑦᑎᓐᓂᑦ, 
ᑕᒪᓐᓇ ᐅᖃᐅᑕᐅᓚᐅᖅᑐᖅ 
ᐱᒋᐊᕈᑎᑦᑎᐊᕙᒻᒪᕆᐅᕗᖅ ᑎᑭᓐᓇᓱᐊᖅᑕᑦᑎᓐᓄᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 038 - 3(2): 

ᑕᐃᒎᓯᓕᐅᖅᑏᑦ ᑲᑎᒪᔨᖏᑦ ᑎᒃᑯᐊᖅᑕᐅᔪᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑐᓐᖓᓱᐊᐃᓐᓄᒋᑦᑎ ᑕᕝᕗᖓ 
ᑲᑎᒪᓂᐊᓕᕐᒥᑎᓪᓗᑕ ᐅᑭᐊᒃᓵᒦᓚᒃ.  
 
ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᑖᓐᓇ 
ᑖᒃᑯᐊ ᐅᐱᒋᔪᒪᒻᒪᕆᒃᖢᒋᑦ ᓂᕈᐊᖅᑕᐅᓵᓚᐅᖅᑐᑦ 
ᑲᑎᒪᔨᐅᓂᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᓐᓄᑦ 
ᑕᐃᒎᓯᓕᐅᖅᑎᒃᑯᓐᓄᑦ. ᐅᑯᐊᖑᔪᑦ:  
 

ᐅᕕᑎ ᐊᓚᒃᑲᓐᓄᐊᖅ, ᑯᒑᖅᔪᖕᒥᐅᑕᖅ 
ᑕᐃᓯ ᑎᐊᓚ, ᐸᖕᓂᖅᑑᕐᒥᐅᑕᖅ 
ᓇᓕ ᑯᓱᒐᖅ, ᑲᖏᖅᖠᓂᕐᒥᐅᑕᖅ 
ᐃᓚᐃᔾᔭ ᐃᖅᖢᒃ, ᐃᖃᓗᖕᒥᐅᑕᖅ 
ᐊᑦᓇ ᐃᓚᐃᐊᔅ, ᖁᕐᓗᖅᑐᕐᒥᐅᑕᖅ 

 
ᑖᒃᑯᓂᖓ ᕿᒥᕐᕈᓂᐊᓚᐅᖅᑐᓂᒃ ᓲᕐᓗ 
ᐃᓐᓄᒃᓯᓇᓱᖕᓂᐊᓚᐅᖅᑐᑦ ᑖᒃᑯᓂᖓ 
ᑭᒡᒐᖅᑐᖅᑎᖃᓚᐅᖅᐳᑦ ᐊᔾᔨᒌᑦᑎᐊᒥ ᓄᓇᕗᑦ 
ᑐᓐᖓᕕᒃᑯᓐᓂᑦ, ᓄᓇᕗᒻᒧᓪᓗ ᐅᖃᐅᓯᓕᕆᓂᕐᒧᑦ 
ᑲᒥᓯᓇᒋᔭᐅᔪᖅ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓃᖔᖅᑐᑦ. ᑖᒃᑯᐊ 
ᐅᓄᖅᑐᒻᒪᕆᐊᓗᖕᓂᒃ ᕿᒥᕐᕈᓚᐅᕐᒪᑕ 
ᐆᒃᑐᓚᐅᕐᒪᑕᐃᓛᒃ ᑖᒃᑯᐊ ᐆᒃᑐᖃᑕᐅᔪᒪᔪᑦ 
ᑕᕝᕗᖓ ᐃᓄᐃᑦ ᐅᖃᐅᓯᖓᓄᑦ 
ᑕᐃᒎᓯᓕᐅᖅᑎᒃᑯᓐᓄᑦ. 
 
ᑖᒃᑯᐊ ᓄᑖᑦ ᑲᑎᒪᔨᓐᖑᕐᓂᐊᖅᑐᑦ 
ᓂᕈᐊᖅᑕᐅᔾᔪᑎᒋᓗᐊᓚᐅᕐᒪᒍ ᖃᐅᔨᒪᔭᐅᒐᒥᒃ 
ᑕᒪᒃᑯᓂᖓ ᐅᖃᐅᓯᕐᒥᑦ ᐊᒃᓱᕉᑎᖃᑦᑎᐊᕐᒪᑕ 
ᐱᔪᓐᓇᑦᑎᐊᖅᖢᑎᒡᓗ ᖃᐅᔨᒪᓪᓗᑎᒡᓗ ᐊᒻᒪᓗ 
ᑖᒃᑯᓂᖓ ᓲᕐᓗ ᐊᔭᐅᕇᓐᓇᖃᑦᑕᕐᒪᑕ ᑕᒪᒃᑯᓂᖓ 
ᐃᓄᐃᑦ ᐅᖃᐅᓯᖓᓂᑦ ᖃᐅᔨᒪᑦᑎᐊᕋᒥᒃ. 

ᐱᓇᓱᐊᕈᓯᑦ ᑖᒃᑯᐊ ᖃᐃᔪᑦ ᑖᒃᑯᐊ 
ᑲᑎᒪᔨᓐᖑᖅᑎᑕᐅᓵᖅᑐᑦ ᑕᐃᒪ 
ᐱᓕᒻᒪᒃᓴᕆᐊᖅᑐᕐᓂᐊᕐᒪᑕ ᐱᓕᕆᐊᒃᓴᒥᓂᒡᓗ 
ᑐᑭᓯᑎᑕᐅᓂᐊᖅᖢᑎᒃ ᐅᖃᖅᑎᑦᑎᔩ, ᖃᓄᖅ 
ᑕᐃᒃᑯᐊ ᑕᐃᒎᓯᓕᐅᖅᑎᒃᑯᑦ 
ᐱᖃᕐᓂᐊᕐᒪᖔᑕᓘᓐᓃᑦ ᑖᒃᑯᐊ ᒪᓕᒐᐃᑦ ᐃᓗᐊᓂᑦ 
ᐱᔭᒃᓴᒥᖕᓂᑦ ᐱᓕᕆᓂᐊᕐᒪᑕ ᐊᒻᒪᓗ 
ᓇᓗᓇᐃᖅᓯᓂᐊᖅᖢᑎᒃ ᐃᒃᓯᕙᐅᑕᒃᓴᒥᖕᓂᑦ ᐊᒻᒪᓗ 
ᑐᖓᓕᒃᓴᖓᓐᓂᑦ. 
 

ᐅᖃᖅᑎᑦᑎᔩ, ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᑖᒃᑯᓂᖓ 
ᐱᓕᕆᖃᑎᒋᔪᒪᑦᑎᐊᒻᒪᕆᒃᐸᕗᑦ ᑕᐃᒎᓯᓕᐅᖅᑎᒃᑯᑦ 
ᓇᓗᓇᐃᖅᑕᐅᓵᖅᑐᑦ ᑖᒃᑯᐊ 
ᓴᓐᖏᒃᑎᑉᐹᓪᓕᕈᓐᓇᖁᓪᓗᒋ ᐃᓄᐃᑦ ᐅᖃᐅᓯᖓᑦ 
ᑕᒫᓂ ᓄᓇᕘᓕᒫᒥ ᑕᒪᒃᑯᐊ ᐱᓕᕆᐊᖑᖃᑦᑕᖅᑐᑦ 
ᐊᑐᖅᑎᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 039 - 3(2): 

ᐋᓐᓂᐊᕕᓕᐊᕈᔾᔭᓂᑦ ᑐᔪᕐᒥᕕᓐᓄᑦ 
ᑐᓴᒐᒃᓴᖅ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᐊᒻᒪᓗ ᑕᒫᓂ ᑖᒃᑯᐊ 
ᑲᑎᒪᔩᑦ ᑕᒪᐅᓐᖓᕐᒪᑕ ᖃᓄᐃᖏᑦᑎᐊᖅᑐᖅ 
ᖁᕕᐊᓇᖅ ᐊᓕᐊᓇᐃᑦ. 
 

ᐅᖃᖅᑏ, ᒪᑯᓂᖓ ᐅᓂᒃᑳᑲᐃᓐᓇᕈᒪᔪᖓ ᑕᒪᒃᑯᐊ 
ᑐᔪᕐᒥᕕᐅᖃᑦᑕᖅᑐᑦ ᐊᐅᓪᓚᖃᑦᑕᖅᑐᓄᑦ ᓄᓇᕗᑦ 
ᒥᒃᓵᓄᑦ ᓲᕐᓗ ᑕᒪᒃᑯᐊ ᐋᓐᓂᐊᖅᑐᓄᑦ ᖃᓂᒪᔪᓄᓪᓗ 
ᐊᖏᕐᕋᕆᔭᐅᖃᑦᑕᕐᒪᑕ ᑕᒪᒃᑯᓄᖓ 
ᐱᔪᓐᓇᖅᑎᑕᐅᔪᓄᑦ ᐃᓄᖕᓄᑦ ᐱᓗᐊᖅᑐᒥᒃ ᑕᒪᒃᑯᐊ 
ᓇᓪᓕᐅᒃᑯᒫᖃᖏᑦᑐᓄᑦ non-insurance health 
benefits ᑕᐃᒃᑯᓄᖓ ᑭᓯᐊᓂ ᐃᑲᔪᖅᑕᐅᖃᑦᑕᖅᑐᓄᑦ 
ᓄᓇᕗᑦᒥ. ᖁᕕᐊᓱᒃᐳᖓᓗ ᑖᒃᑯᐊ ᐱᖓᓲᓕᕐᒪᑕ 
ᓄᑖᓐᖑᕆᐊᖅᓯᒪᔪᑦ ᑐᔪᕐᒥᕕᐅᖃᑦᑕᖅᑐᑦ.  
 

ᑕᒪᒃᑯᐊ ᐊᓐᓂᐊᕐᕖᑦ 
ᑲᒪᑦᑎᐊᖃᑦᑕᓪᓚᕆᒃᑲᓗᐊᖅᑎᓪᓗᒋᑦ 
ᐃᖢᐊᖅᓴᖅᑕᐅᓂᐅᑉ ᒥᒃᓵᓄᑦ ᖃᓂᒪᔪᓄᑦ 
ᓄᓇᕗᑦᒥᐅᓂᒃ ᐃᖃᓗᖕᓂᑦ, ᐋᑐᕚᒧᓪᓗ ᐅᕝᕙᓗ 
ᔭᓗᓇᐃᕝᕕᒥᑦ ᐅᕝᕙᓘᓐᓃᑦ ᕕᓂᐸᒡᒥᑦ. ᑕᒪᒃᑯᐊ 
ᑭᓯᐊᓂ ᐋᓐᓂᐊᖅᑐᑦ ᐃᓚᖏᑦ ᐋᓐᓂᐊᕐᕕᖕᒧᑦ 
ᑐᔪᕐᒥᖃᑦᑕᖏᒻᒪᑕ ᐃᓕᔭᐅᖃᑦᑕᖏᖦᖢᑎᒃ 
ᐊᖏᕐᕋᖃᕆᐊᖃᖃᑦᑕᖅᖢᑎᒃ ᑕᐅᓇᓂ 
ᓄᓇᒋᓐᖏᑕᒥᓃᖦᖢᑎᒃ ᐃᒻᒪᖄᓗ 
ᐃᑲᔪᖅᑕᐅᒋᐊᖃᖃᑦᑕᖅᖢᑎᒃ ᓲᕐᓗ 
ᑲᒪᔨᖃᕆᐊᖃᖅᖢᑎᒃ ᐊᐅᓪᓚᕌᖓᒥᒃ. 

ᑖᒃᑯᐊ ᐃᖅᑲᓇᐃᔭᕐᕕᕗᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᑕᒪᒃᑯᐊ 
ᐱᓕᕆᖃᑎᒋᔭᕗᑦ ᑕᐱᕆᔭᕗᑦ, ᐃᒫᒃ 
ᐱᑦᑎᐊᕈᒪᒐᓗᐊᕋᑦᑎᒍᑦ ᑲᒪᒋᑦᑎᐊᕐᓗᒋᑦ ᑕᐃᒃᑯᐊ 
ᑐᔪᕐᒥᔭᖅᑐᕌᖓᑕ ᑕᐅᓄᖓ ᐊᐅᓪᓚᖅᑐᑦ. 
ᐱᓗᐊᖅᑐᒥ ᑖᒃᑯᐊ ᐱᓕᕆᖃᑎᒋᔭᕗᑦ ᓄᑖᓂᒃ 
ᓄᑖᓐᖑᖅᑎᑦᑎᓯᒪᓪᓚᕆᓕᕐᒪᑕ ᑐᔪᕐᒥᕕᐅᓂᐊᖅᑐᓂᒃ 
ᑕᒡᕙᓂᓗ ᐃᖃᓗᖕᓂᑦ, ᐊᑐᕚᒥᑦ ᐊᒻᒪ ᔭᓗᓇᐃᕝᒥᑦ. 
 
ᖁᕕᐊᓱᒃᐳᖓᓗ ᐅᖃᖅᑏ, ᐅᖃᕈᓐᓇᕋᑦᑕ ᑖᓐᓇ 
ᑐᔪᕐᒥᕕᐅᔪᖅ ᑕᐅᓄᖓ ᐊᐅᓪᓚᖃᑦᑕᖅᑐᓄᑦ 
ᐊᑐᕚᒧᑦ ᓛᒐ, ᑖᓐᓇ ᐊᐅᔭᖅ ᐅᒃᑯᐃᓚᐅᖅᑕᕗᑦ. 
ᓲᕐᓗ ᐅᑭᐅᓗᒃᑖᖅ ᓴᓇᔭᐅᓚᐅᕐᒪᑦ ᐊᒻᒪᓗ ᑕᐃᓐᓇ 
ᓄᑕᐅᓐᖏᓗᐊᓕᓚᐅᖅᖢᓂ 
ᐊᑐᖅᑕᐅᖃᑦᑕᓚᐅᖅᑐᖅ. ᑖᓐᓇᓕ ᓄᑖᖅ 81-ᓂᒃ 
ᐃᒡᓕᖃᕐᓂᐊᓕᖅᑐᖅ ᑕᒡᕙᓂ 
ᐊᑐᖅᑕᐅᒋᐊᓕᓚᐅᖅᑐᖅ ᐃᐳᕈᒥᑦ. ᐊᒻᒪᓗ ᒫᓐᓇ 
ᐅᖃᕈᓐᓇᖅᑐᒍᑦ, ᑖᓐᓇ ᐃᖏᕐᕋᑦᑎᐊᓕᖅᖢᓂ 
ᐊᒻᒪᓗ ᑐᓐᖓᓇᖅᑐᓪᓚᕆᐅᓪᓗᑎᒃ ᑕᐃᒃᑯᐊ 
ᓴᓇᔨᖏᑦ ᐃᖅᑲᓇᐃᔭᖅᑎᖏᑦ 
ᖃᐅᔨᒪᔭᐅᑦᑎᐊᖁᔭᕗᑦ ᖁᔭᒋᖃᑦᑕᕋᑦᑎᒍᑦ 
ᑐᓐᖓᓱᒃᑎᑦᑎᑎᓪᓗᒋᑦ. 
 
ᑖᓐᓇ ᓕᓇ ᐲᑐᓴᓐ ᑐᔪᕐᒥᕕᐅᔪᖅ ᐊᖏᕐᕋᐅᔪᖅ 
ᔭᓗᓇᐃᕝᒥᑦ ᑕᐃᑲᓂᑦᑕᐅᖅ ᕿᑎᕐᒥᐅᓄᑦ ᐊᒥᓱᓄᑦ 
ᐊᑐᖅᑕᐅᖃᑦᑕᖅᓯᒪᓕᖅᑐᖅ. ᑭᓯᐊᓂ ᐅᑭᐅᑦ 
ᐊᒥᓱᒐᓚᐃᑦ ᒥᑭᓗᐊᖃᑦᑕᖅᑐᑐᖃᐅᓕᕐᒪᑦ ᐊᒻᒪᓗ 
ᐊᓯᐊᓂᒃ ᕿᓂᖃᑦᑕᓕᓚᐅᕐᒪᑕ ᑕᐅᕙᓂᕐᒥᐅᑦ, 
ᑕᐅᕙᓂ ᐱᖓᓐᓇᒥᐅᑦ. ᒫᓐᓇᓗ ᑕᐃᒪ ᓄᑖᒥᒃ 
ᓴᓇᔪᖃᕐᓂᐊᓕᖅᖢᓂ ᓕᓇ ᐲᑐᓴᓐ ᑐᔪᕐᒥᕕᐅᔪᖅ. 
ᒫᓐᓇ ᑖᓐᓇ ᓴᓇᔭᐅᔪᖅ ᔭᓗᓇᐃᕝᒥᑦ, ᐃᒻᒪᖄ ᑕᒫᓂ 
ᑎᓴᒻᐸᒥᑦ ᐅᒃᑯᐃᕈᓐᓇᕐᓂᐊᖅᑐᖅ ᐅᖃᖅᑏ. 
 
ᐊᒻᒪ ᑭᖑᓪᓕᖅᐹᒥᒃ ᐅᖃᖅᑏ, ᑖᓐᓇᑦᑕᐅᖅ 
ᓄᑖᓪᓚᕆᒃ ᑕᒡᕙᓂ ᐃᖃᓗᖕᓂᑦ ᓴᓇᔭᐅᓕᖅᑐᖅ 
ᐊᒻᒪᓗ ᖁᕕᐊᓱᒃᐳᒍᑦ ᑖᓐᓇ ᑐᔪᕐᒥᕕᒃ 
ᓄᑕᐅᓐᖏᓗᐊᓕᕆᓪᓗᓂ ᑕᒫᓂ. ᑕᐃᒪ ᒫᓐᓇ 
ᑕᒡᕙᓂ 90-ᓂᒃ ᐃᒡᓗᕈᓯᖃᖅᑐᓂᒃ ᓴᓇᔭᐅᔪᖃᕐᒪᑦ 
ᐋᕐᓂᐊᕐᕕᐊᓘᑉ ᐃᖃᓗᖕᓂᑦ ᐊᑭᑦᑎᐊᖓᓂᑦ. ᐊᒻᒪᓗ 
ᐄᑉᐳᕈᓕᖅᐸᑦ 2010, ᐅᖃᖅᑏ, ᑖᓐᓇ 
ᐅᒃᑯᐃᕆᐊᕈᓐᓇᕐᓂᐊᖅᑐᖅ. 
 
ᑕᐃᒪ ᑕᒪᒃᑯᐊ ᐃᑲᔫᑎᒋᓇᓱᐊᖅᑕᕗᑦ ᑕᒪᒃᑯᓂᖓ 
ᐃᒫᒃ ᖃᐅᔨᒪᖁᔨᔪᒍᑦ ᑐᓐᖓᓇᑦᑎᐊᖃᑦᑕᖁᓪᓗᒋᑦ 
ᐊᒻᒪᓗ ᑲᒪᒋᔭᐅᑦᑎᐊᖃᑦᑕᖁᓪᓗᒋᑦ ᑕᐃᒃᑯᐊ 
ᐊᐅᓪᓚᖅᓯᒪᔪᑦ. ᐃᑎᖅᑐᓕᒫᓪᓗ ᑕᒪᒃᑯᐊ ᑕᐃᑯᖓ 
ᑲᒪᒋᑦᑎᐊᖃᑦᑕᕈᒪᒐᑦᑎᒍᑦ  

ᓂᕆᑎᑕᐅᑦᑎᐊᖃᑦᑕᕐᓗᑎᒡᓗ ᐃᒻᒪᖄᓘᓐᓃᑦ 
ᓂᕿᓪᓚᕆᖏᓐᓂᒃ ᐃᓄᐃᑦ ᓄᓇᖏᓃᓐᖔᖅᑐᓂᒃ. 
ᑖᒃᑯᐊ ᖁᕕᐊᒋᓪᓗᒋᑦ ᐅᖃᐅᓯᕆᔪᒪᖅᑲᐅᒐᒃᑭᑦ 
ᐱᕚᓪᓕᖅᓯᒪᔪᒍᑦ ᓄᓇᕗᒻᒥᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑕᐃᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒥᔅᑕ ᐹᓪ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 3(2): 

ᐃᕐᖑᑕᖅᑖᖅᑐᖅ (ᐅᑲᓕᖅ) 
 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᑐᓐᖓᓱᑦᑎᐊᕆᑦᓯ ᑕᒪᐅᖔᓯ ᓄᓇᑯᓗᑦᑎᓐᓄᑦ 
ᑎᑭᑦᑐᐃᓐᓇᐅᒍᓐᓇᖃᑦᑕᔅᓯᓐᓇᕋᔅᓯ ᐊᒻᒪᓗ 
ᖁᕕᐊᓱᖃᑎᒋᕙᔅᓯ ᑲᑎᒪᑦᑕᔅᓯᓐᓇᓕᕐᒥᒐᑕ ᑕᒫᓂ. 
ᐊᒻᒪᓗ ᖁᕕᐊᓱᑦᑐᖓ ᑕᒫᓃᖃᑕᐅᔪᓐᓇᕋᒪ ᐊᒻᒪᓗ 
ᐱᓗᐊᖅᑐᒥᖅᑲᐃ ᖁᕕᐊᓱᖃᑎᒋᔪᒪᓪᓗᓯ 
ᓇᓗᓇᐃᖅᓯᔪᒪᖅᑲᐅᒐᒪ ᓯᕗᓪᓕᕐᒥᒃ. 
 
ᐃᒫᒃ, ᐃᓐᓇᕈᖅᐸᓪᓕᐊᔫᔮᖏᑦᑎᐊᕋᓗᐊᖅᑐᖓ 
ᐊᓱᓕ ᐱᕈᖅᐸᓪᓕᐊᓲᖑᒻᒥᒐᑦᑕ 
ᐃᓐᓇᐅᓕᕋᓗᐊᖅᑐᑕ. ᖁᕕᐊᓱᖃᑎᒋᔪᒪᕙᔅᓯ. 
 
ᐃᑉᐸᓵᓂ ᐃᑦᑐᕈᖅᑎᑖᓘᓚᐅᕋᒪ ᐸᓂᑯᓗᒐ 
ᐸᓂᑦᑖᓚᐅᕐᒪᑦ ᐊᒻᒪᓗ ᑖᓐᓇ ᐸᓂᑯᓗᐊ, 
ᐃᓐᖑᑕᖅᑖᑯᓗᒐ ᖃᓄᐃᓐᖏᑦᑎᐊᖅᑐᓂ ᐊᒻᒪ 
ᐸᓂᒐᓗ. 
 
>>ᐸᑦᑕᑐᖅᑐᑦ 
 
ᑖᓐᓇ ᐃᕐᖑᑕᖅᑖᑯᓗᒐ ᐊᑎᖓ ᐳᕆᓐ ᐊᒻᒪᓗ 
ᖁᕕᐊᓱᕕᔾᔪᐊᖅᐳᖓ. 

ᐸᕐᓇᓯᒪᓐᖏᑦᑎᐊᓚᐅᕋᒪ ᖃᓅᒋᐊᔅᓴᖅ 
ᐃᑦᑑᒋᐊᔅᓴᖅ ᐃᓕᑉᐸᓪᓕᐊᖑᔮᖅᔪᓐᓂᐊᖅᑐᖓ 
ᐃᓕᔅᓯᓐᓂᒃ ᐊᐱᕆᖃᑦᑕᕐᓂᐊᖅᑐᖓᖃᐃ 
ᐃᑦᑑᓂᖅᓴᓄᑦ ᐅᕙᓐᓂᑦ ᖃᓄᖅ 
ᐱᐅᓯᖃᕆᐊᖃᕋᓗᐊᕐᒪᖔᑦᑕ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᐱᒋᕙᑦᑎᒋᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᒃᑐᕐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 3(2): 

H1N1 ᓄᕙᖅᔪᐊᕐᓇᒧᑦ ᑲᐱᔭᐅᔪᑦ 
ᐃᒃᐱᐊᖅᔪᒻᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᓂᑯᕕᑉᐳᖓ ᖁᔭᓕᔪᒪᓪᓗᖓ ᑕᐃᒃᑯᓄᖓ 
ᐊᔅᓱᕈᑦᑎᐊᖅᑐᓄᑦ ᐋᓐᓂᐊᓯᐅᖅᑎᐅᔪᓄᑦ 
ᐃᑲᔪᓚᐅᖅᑐᓄᑦ ᐃᑉᐱᐊᖅᔪᒻᒥᑦ, ᑕᐃᔅᓱᒧᖓ 
ᓄᕙᓐᓇᖅᔪᐊᒧᑦ ᑲᐱᓯᖃᑦᑕᑎᓪᓗᒋᑦ. 
 
ᐅᖃᖅᑏ, ᖃᒪᔨᖃᖅᑐᑎᑦ ᐋᖅᑭᒃᓯᒪᑦᑎᐊᖅᑐᒥᒃ 
ᐊᔪᓐᖏᑦᑎᐊᓚᐅᕐᒪᑦ ᐋᓐᓂᐊᓯᐅᖅᑎᒃᑯᑦ 
ᐊᖓᔪᖅᑳᖓᑦ ᑕᐃᑲᓂ, ᒥᔅ ᒌᐊᓪ ᐅᕆᑦᐹᑦᒥᒃ, 90-
ᐳᓴᓐᒋᔭᖏᑦ ᐃᑉᐱᐊᖅᔪᒻᒥᐅᑕᐃᑦ ᑲᐱᔭᐅᓚᐅᕐᒪᑕ 
ᑕᖅᑭᕆᔭᑦᑎᓐᓂ. 
 
ᐅᖃᖅᑏ, ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᖅ 
ᓄᓇᑦᑎᓐᓂᑦ ᐃᑲᔪᓱᖅᑕᐅᕙᒻᒪᑦ ᐊᕕᑦᑐᖅᓯᒪᔪᓂᑦ 
ᓄᓇᕘᓕᒫᒧᓪᓗ ᐊᐅᓚᑦᑎᔨᐅᔪᓄᑦ. 
ᐃᓕᓴᖅᓯᔭᕆᐊᖃᕋᓗᐊᖅᐳᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᑲᒪᑦᑎᐊᖃᑦᑕᕐᓂᖏᓐᓄᑦ 
ᐅᐸᓗᖓᐃᔭᖃᑦᑕᕐᓂᖏᓐᓄᓪᓗ, ᓲᕐᓗ 
ᐊᖓᔪᖅᑳᕆᔭᖅ ᓘᑦᑖᖅ ᓲᐳᓪ 
ᓄᕙᓐᓇᖅᔪᐊᓕᕆᑎᓪᓗᒋᑦ.  

ᑭᓯᐊᓂ ᐊᐱᖅᑯᑏᑦ ᐊᒥᓲᒐᓗᐊᑦ ᑭᐅᔭᐅᖏᑦᑐᑦ 
ᑕᐃᒪᓗ ᐅᓪᓗᒥᒃᑲᓐᓂᖅ ᐊᐱᖅᑯᓯᖃᕐᕕᒋᓂᐊᖅᑕᒃᑲ, 
ᑭᓯᐊᓂ ᓇᓗᓇᕈᓐᓃᖅᑐᖅ 
ᐊᔅᓱᕈᓐᓂᖃᑦᑎᐊᓚᐅᕐᖓᑕ ᓄᓇᕗᒻᒥ 
ᐅᐸᓗᖓᐃᔭᖅᑐᑎᑦ ᑭᖑᓪᓕᕐᒧᑦ ᑕᐃᔅᓱᒧᖓ 
ᓄᕙᓐᓂᐅᒐᔭᖅᑐᒧᑦ. 
 
ᐅᖃᖅᑏ, ᐊᒻᒪᓗ ᖁᔭᓕᔪᒪᒻᒥᔭᕋ 
ᒪᓕᒐᓕᐅᖅᑎᒋᔭᕗᑦ ᑲᓇᑕᒥ ᓕᐅᓇ ᐊᒡᓘᒃᑲᖅ, 
ᑖᓐᓇ ᐊᖏᖅᓯᒪᑦᑎᐊᓚᐅᕐᖓᑦ ᐃᑉᐱᒍᓱᑦᑎᐊᖅᑐᓂ 
ᑕᒪᔅᓱᒥᖓ ᑕᒪᐅᖓ ᑐᕌᖓᔪᓂᑦ ᐱᓗᐊᖅᑐᒥᑦ 
ᓄᓇᕗᒻᒧᑦ. ᒥᓂᔅᑕᕆᔭᐅᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᓇᕗᒻᒧᑦ 
ᐊᔾᔨᐅᖏᑦᑐᒥᑦ ᖃᐅᔨᒪᑦᑎᐊᓚᐅᖅᑐᖅ 
ᐊᔅᓱᕈᕈᑎᒋᔭᑦᑎᓐᓂᑦ ᑕᒫᓂ ᐊᒻᒪᓗ ᐊᒥᓱᓂᑦ 
ᐅᖃᐅᓯᖃᖅᑐᓂ ᐱᓕᕆᓇᓱᑦᑎᓪᓗᒋᑦ ᑕᒫᓂ 
ᐊᔾᔨᒌᖏᑦᑐᓂ ᓄᓇᓕᓐᓂᑦ ᐅᖓᓯᑦᑐᓂᑦ. 
 
ᐅᖃᖅᑏ, ᓄᕙᓐᓇᖅᔪᐊᕐᒧᑦ ᑲᐱᓯᖃᑦᑕᕐᓂᖅ 
ᑲᔪᓯᓂᖃᑦᑎᐊᓚᐅᖅᑎᓪᓗᒍ ᓄᓇᕗᒻᒥ ᑭᖑᓂᐊᒍᑦ 
ᓴᐳᒻᒥᔾᔪᑕᐅᓂᐊᖅᑰᖅᑐᓂ, ᓱᓕ 
ᑲᒪᑦᑎᐊᕆᐊᖃᖅᐳᒍᑦ ᑕᒪᓐᓇ 
ᓯᐊᒻᒪᑎᑦᑕᐃᓕᔭᕆᐊᖃᕋᑦᑎᒍᑦ: 
 

• ᐅᐊᓴᖃᑦᑕᕐᓗᒋᑦ ᐊᒡᒐᕗᑦ ᐅᐊᓴᐅᑎᓕᒻᒧᑦ; 
• ᖁᐃᖅᓱᐸᓪᓗᑕ ᑕᒪᐅᖓ ᐃᑯᓯᑦᑎᓐᓄᑦ; 

ᐊᒻᒪᓗ 
• ᐊᖏᕋᖅᓯᒪᓗᑎᑦ ᓄᕙᒃᑑᔮᕈᕕᑦ. 

 
ᐅᖃᖅᑏ, ᓈᒻᒪᓯᑉᐸᓪᓗ ᑕᐃᒃᑯᓄᖓᓗ ᓈᓚᑦᑐᓄᑦ 
ᑐᓴᖅᓴᐅᓂᐊᕋᒪ ᐊᐱᖅᑯᑎᖃᖅᑎᓪᓗᖓ ᒫᓐᓇᐅᔪᖅ 
ᖃᓄᐃᓕᖓᓂᕆᓂᐊᖅᑕᖓᓄᑦ 
ᐅᐸᓗᖓᐃᖅᓯᒪᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 3(2): 

ᐃᓅᒍᓐᓃᕐᓂᖓ ᔨᒥ ᒪᒃᐸ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ 
ᐅᖃᕈᒪᓪᓗᖓ ᖃᐅᔨᒪᔭᐅᑦᑎᐊᖅᑐᒥᒃ 
ᑭᒡᒐᑐᖅᑕᓐᓂᑦ. ᒫᓐᓇᓵᒃᑯᑦ ᔨᒥ ᒪᒃᐸ, 
ᖃᐅᔨᒪᔭᐅᑦᑎᐊᖅᑐᖅ ᐊᕐᕕᐊᕐᒥᐅᑕᖅ ᖃᓂᒪᓪᓗᓂ 
ᐃᓅᔪᓐᓃᓚᐅᕐᒪᑦ. ᑕᐃᒪᓕ ᓇᓪᓕᒋᕙᒃᑲ ᑕᐃᒃᑯᐊ 
ᐃᓚᒋᔭᖏᑦ ᕿᑐᕐᖓᖏᓪᓗ. 
 
ᐊᒃᓱᐊᓗᒃ ᐃᖅᑲᐅᒪᓇᕐᓂᐊᖅᑐᖅ 
ᖁᔭᓕᓇᖅᑐᒻᒪᕆᐅᓪᓗᓂᓗ ᖃᐅᔨᒪᓚᐅᕋᒃᑯ ᔨᒥ 
ᑖᓐᓇ ᐃᑲᔪᐃᓐᓇᖃᑦᑕᓚᐅᖅᓯᒪᒻᒪᑦ. ᔨᒥ ᒪᒃᐸ 
ᐃᓱᒪᖃᑦᑎᐊᖃᑦᑕᓚᐅᖅᑐᖅ ᐊᖏᖅᓯᒪᓪᓗᓂ 
ᐊᕐᕕᐊᕐᒥᐅᖃᑎᒥᓂᒃ ᓄᓇᕗᒻᒥᐅᓂᓪᓗ 
ᐃᑲᔪᕋᓱᒃᑐᓂ. ᐳᐃᒡᒍᔾᔮᖏᑕᕗᑦ 
ᐃᓚᒋᔭᐅᖃᑦᑕᓚᐅᕐᓂᖓᓄᑦ. 
ᐊᔪᕆᖅᓱᐃᔨᐅᓚᐅᖅᓯᒪᔪᖅ ᐊᕐᕌᒍᓂᑦ ᐊᒥᓱᓂᑦ 
ᑭᒡᒐᑐᖅᑎᐊᓚᐅᖅᑐᖅ ᑕᐃᑲᓂ ᐊᕐᕕᐊᓂᑦ. 
 
ᖁᔭᒋᑦᑎᐊᓂᐊᖅᑕᕗᑦ ᐃᓕᓴᐃᔾᔪᑎᒋᓯᒪᔭᖏᓐᓂ 
ᓄᓇᕗᒻᒥ. ᐃᓄᓐᓂᓪᓗ ᐃᓕᓐᓂᐊᑎᑦᑎᓂᕐᒧᑦ 
ᐃᓄᐃᑦ ᐃᓕᖅᑯᓯᖏᓐᓂᑦ, ᐊᖑᓇᓱᓐᓂᕐᒧᑦ 
ᒥᑭᒋᐊᓂᕐᒧᑦ ᐊᒻᒪᓗ ᕿᒧᔅᓯᖃᓂᕐᒧᑦ 
ᐳᐃᒍᖅᑕᐅᔮᖏᑦᑐᑦ. ᕿᒪᐃᕕᒋᑦᑎᐊᓚᐅᕐᒪᑎᒍᑦ 
ᑕᒪᓐᓇ ᐊᔾᔨᐅᓚᐅᖏᒻᒪᑦ ᐊᒻᒪᓗ 
ᐆᒪᑎᑦᑎᓃᓐᓂᐊᖅᑐᖅ. 
 
ᔨᒥ ᒪᒃᐸ ᐃᓄᑦᑎᐊᕚᓘᓚᐅᖅᑐᖅ ᑭᒡᒐᑐᑦᑎᐊᖅᑐᓂ 
ᐊᕐᕕᐊᕐᒥᐅᓂᑦ ᓄᓇᕗᒻᒥᐅᓂᓪᓗ. ᑕᐃᒃᑯᐊᓗ 
ᐃᓚᒋᔭᖏᑦ ᐃᓱᒪᒋᕙᕗᑦ ᑐᔅᓯᐅᑎᕙᑉᐸᕗᓪᓗ 
ᐊᔪᕐᓇᑐᒃᑰᖅᑎᓪᓗᒋᑦ ᑕᐃᒃᑯᐊ ᓇᓪᓕᒋᓚᐅᖅᑕᖏᑦ. 
ᖁᔭᓐᓇᒦᒃ. 



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 3(2): 

ᐅᐱᒍᓲᑎᑦ ᓘᑦᑖᖅ ᐋᑐ ᓴᐃᕙᒥᒃ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᓗ 
ᐃᓚᒃᑲ ᑕᒫᓂ ᑕᒪᐅᓐᖓᖅᑐᑯᓘᒻᒪᑕ ᖁᕕᐊᓇᖅ 
ᒪᐅᓐᖓᓚᐅᕋᓗᐊᕐᒥᔪᖓᓕᐊᓯᑦ 
ᐱᓇᓱᐊᕈᓯᕆᓚᐅᖅᑕᑎᓐᓂᑦ ᐊᐃᑉᐸᕋ 
ᑕᒫᓂᒥᐅᑕᐅᓕᕐᖓᑦ, ᑕᒪᐅᖓ 
ᐱᒡᒐᕋᓱᒍᓐᓃᑲᓐᓂᖅᑐᐊᓗᓐᓂ ᐃᖃᓗᓐᓅᕆᐊᔅᓴᖅ 
ᑕᒫᓂᒥᐅᑕᐅᓕᖅᑎᓪᓗᒍ. ᐊᒻᒪᓗ ᐃᓪᓗᐊᖅᔪᒐ 
ᐅᖃᐅᑎᔪᒪᔭᕋ ᐃᕐᖑᑕᒐᓴᒃᑐᐊᓘᓕᕋᒪ 
ᐅᖄᓚᖃᑦᑕᕈᓐᓇᖅᑐᑎᑦ. 
 
ᐃᓛᒃ ᐅᓪᓗᒥᓕ ᓇᖏᖅᓯᔪᖓ ᐅᖃᖅᑎᑦᑎᔩ, ᑖᓐᓇ 
ᓱᓕᔪᕆᔪᒪᓪᓗᒍ ᐊᒻᒪᓗ ᐃᓕᓴᕆᔪᒪᓪᓗᒍ 
ᐸᓐᓂᖅᑑᒥᑦ ᓘᑦᑖᖑᕙᓚᐅᖅᓯᒪᔪᖅ ᓘᒃᑖᕋᓛᕐᒥᑦ 
ᑕᐃᕙᔪᔭᕗᑦ ᑖᒃᑐ ᐋᑐ ᓴᐃᕗ. ᑕᒫᓂ ᐅᑭᐅᑕᖅᑐᒥᑦ 
ᓘᑦᑖᖑᑯᑖᔪᔪᖅ ᓄᓇᑦᑎᓐᓂᑦ ᐱᓗᐊᓐᖑᐊᖅᑐᒥᑦ 
ᐊᒻᒪᓗ ᑕᒪᒃᑯᓂᖓ ᑭᓱᑐᐃᓐᓇᕐᓂᑦ ᑎᒥᒧᑦ 
ᐋᖅᑭᒋᐊᕈᑎᔅᓴᐅᔪᒧᑦ ᖃᐅᔨᓴᖅᐸᓚᐅᖅᑐᖅ 
ᓘᒃᑖᖑᒐᒥ. ᑕᒫᓂ ᑕᖅᑭᕗᑦ ᐱᒋᐊᓕᕋᑖᖅᑎᓪᓗᒍ 
ᐊᖏᕐᕋᒥᓂᑦ ᐃᓅᔪᓐᓃᕐᓂᓚᐅᕐᖓᑦ ᑕᐅᕙᓂ 
ᐃᐅᐴᑕᒥᑦ. 
 
ᐅᖃᖅᑎᑦᑎᔩ, ᑖᓐᓇ ᓘᑦᑖᕋᓛᖅ, 
ᐱᓕᕆᓪᓚᕆᓚᐅᕐᒪᑦ ᐸᓐᓂᖅᑑᑉ ᑕᐃᔅᓱᒪᓂ 
ᓄᕙᓐᓈᓗᒻᒥᑦ ᑕᒫᓂ 1950s-ᖑᑎᓪᓗᒍ ᑕᕝᕙᓂ 
ᐋᓐᓂᐊᕕᓕᑐᐊᐸᓘᖃᑦᑕᓚᐅᕋᑦᑕ ᑕᒫᓂ 
ᕿᑭᖅᑖᓗᒻᒥ ᖃᓂᒋᔮᓃᓛᒃ 
ᐋᓐᓂᐊᕕᓪᓚᕆᖃᑉᐸᓚᐅᕋᑦᑕᓕ ᑕᐃᔅᓱᒪᓂ ᑕᒫᓂ 
ᓄᓇᑦᑕ ᒥᔅᓵᓂ.  
 
ᑕᐃᒪ ᑖᒃᑯᐊ ᓇᒻᒥᓂᖅ ᐊᐃᑉᐸᖓᓗ ᐊᒻᒪᓗ 
ᕿᑐᕐᖓᖏᑦ ᐃᓅᖃᑎᖃᑦᑎᐊᕈᓐᓇᓚᐅᕐᖓᑕ 
ᐸᓐᓂᑑᕐᒥᐅᓂᑦ ᐃᓄᓐᓂᑦ ᐊᒻᒪᓗ ᓯᓚᑖᓂᒥᐅᑕᕐᓂᑦ 
ᓄᓇᓕᕋᓛᕐᒥᐅᓂᑦ ᐊᒻᒪᓗ ᐸᐅᖓ ᕿᑭᖅᑕᖅᔪᐊᕐᒧᑦ 
ᐃᓛᓐᓂᒃᑯᖅᑲᐃ ᑎᑭᐅᑎᒻᒪᕆᑉᐸᓚᐅᕐᒥᔪᑦ 
ᐃᖃᓗᐃᓪᓗ ᖃᓂᒋᔮᓄᑦ ᑕᐃᒫᒃ ᕿᒧᔅᓯᒃᑯᑦ 
ᐱᓕᕆᔭᖅᑐᖅᓯᒪᓪᓗᑎᑦ ᓄᓇᓕᕋᓛᖑᔪᓄᑦ ᑕᒫᓂ 
ᖃᓂᒋᔭᒫᑦᑎᓃᑦᑐᓂᑦ.  
 

ᐅᖃᖅᑎᑦᑎᔩ, ᑖᓐᓇ ᓘᒃᑖᕋᓛᖅ 
ᐱᖃᑎᖃᑦᑎᐊᖃᑦᑕᓚᐅᕐᖓᑦ ᓄᓇᑦᑎᓐᓂᒥᐅᑕᕐᓂᑦ 
ᐊᒻᒪᓗ ᑖᓐᓇ ᐱᓗᐊᓐᖑᐊᕆᓪᓗᒍ 
ᐃᓐᓇᕆᔭᐅᓚᐅᖅᑐᖅ ᐊᒻᒪᓗ 
ᐊᐅᓪᓚᑦᑎᔨᒋᓪᓚᕆᓚᐅᖅᑕᖓ ᐃᑦᑐᐊᖓᑦ. ᑕᐃᓐᓇ 
ᑕᐃᒪ ᐋᓐᓂᐊᔪᓂᑦ ᓇᑭᑐᐃᓐᓇᖅ ᐊᐃᔅᓯᖃᑦᑕᖅᑐᓂ 
ᓄᓇᑦᑎᓐᓅᕈᔾᔨᓪᓗᓂ ᑕᐃᒫᒃ 
ᑲᒪᒋᔭᐅᑎᑦᑎᕙᓚᐅᖅᑐᖅ. 
ᐃᑲᔪᖅᑎᒋᑦᑎᐊᓚᐅᖅᑕᖓ ᐊᒻᒪᓗ ᑖᓐᓇ 
ᐱᓕᕆᑦᑎᐊᖃᑦᑕᓚᐅᕐᒥᔪᖅ ᖁᕕᐊᓱᑦᑐᓂ ᐃᓄᐃᑦ 
ᖃᓂᒪᑦᑕᐃᓕᒪᓂᖏᓐᓂ. ᑕᒪᒃᑯᓂᖓ 
ᖃᐅᔨᓴᑦᑎᐊᖃᑦᑕᓚᐅᕐᒥᔪᖅ. ᐊᒻᒪᓗ, ᑖᓐᓇ 
ᖃᐅᔨᓴᒃᑲᓐᓂᓚᐅᕐᒥᔭᖓ ᑕᒫᓂ ᐊᑯᓂ ᐊᒻᒪᓗ 
ᑕᐅᓇᓂ ᖃᓪᓗᓈᓃᓕᕋᓗᐊᖅᑐᓂ ᑕᒪᓐᓇ ᐃᓄᐃᑦ 
ᖃᓪᓗᓈᓄᑦ ᓂᕿᖏᓐᓂᒃ ᐱᖅᑯᓯᖏᓐᓂᒃ 
ᐊᒃᑐᖅᑕᐅᕙᓪᓕᐊᓕᖅᑐᓂ ᑕᒪᓐᓇ ᐃᓄᐃᑦ ᖃᓄᖅ 
ᐊᒃᑐᖅᑕᐅᓂᖃᕐᒪᖔᑕ ᑖᔅᓱᒥᖓ 
ᖃᐅᔨᓴᑦᑎᐊᖃᑦᑕᓚᐅᕆᓪᓗᓂ.  
 
ᐅᖃᖅᑎᑦᑎᔩ, ᓘᒃᑖᕋᓛᖅ ᐃᑲᔪᖅᑎᒋᔭᐅᓚᐅᕐᒪᑦ 
ᖃᓄᓕᒫᖅ ᐱᓗᐊᓐᖑᐊᕆᓪᓗᓂ ᐸᓐᓂᖅᑑᕐᒥᐅᑕᓂᑦ 
ᓱᓕᔪᖅᓴᖃᑦᑕᓚᐅᕐᖓᑦ ᐃᒻᒥᓂᒃ… 
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᓴᑎᑦ 
ᐃᓱᓕᑦᑐᒪᓂᐊᕈᕕᒋᑦ ᐊᖏᖅᑕᐅᓇᓱᒋᐊᖃᓕᕐᒥᒐᕕᑦ 
ᑖᒃᑯᓄᖓ ᓂᕈᐊᖅᑕᐅᓯᒪᖃᑎᑦᑎᓐᓂᒃ. ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᐊᐱᕆᔪᒪᔪᖓ 
ᐱᔭᕇᖅᑎᑕᐅᔪᒪᓪᓗᖓ ᐱᔭᕇᓕᕋᒪ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᒻᒪᑦ ᑖᓐᓇ 
ᐱᔭᕇᕈᓐᓇᕈᒪᓪᓗᓂ ᐅᖃᐅᒃᓴᓂ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ, ᐱᔭᕇᓕᕆᑦ ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᕋᑖᕋᓗᐊᕋᒪᐃᓛᒃ ᑭᖑᓪᓕᖅᐹᒥ.  
 
ᑖᓐᓇ ᖃᐅᔨᓴᖃᑦᑕᓚᐅᕐᒥᒻᒪᓂᓛᒃ ᑕᒪᓐᓇ ᓂᕿ 
ᓄᑖᖅ ᐱᖅᑯᓯᕐᓗ ᓄᑖᖅ ᖃᓪᓗᓈᓂᑦ 
ᑎᑭᑉᐸᓪᓕᐊᓕᖅᑐᖅ ᖃᓄᖅ ᑕᑉᐹᓂᒥᐅᑕᕐᓂᑦ 
ᓄᓇᑦᑎᓐᓂᒥᐅᑕᕐᓂᑦ ᐊᒃᑐᐃᓂᖃᕐᓂᐊᕐᒪᖔᖅ.  
ᖃᓄᑐᐃᓐᓇᑦᑎᐊᖅ ᑖᓐᓇ ᖃᐅᔨᓴᖃᑦᑕᓚᐅᕐᖓᑦ. 

ᐊᒻᒪᓗ ᑕᒪᒃᑯᓂᖓ ᐃᕐᓂᓱᔅᓰᓂᕐᒥᑦ 
ᓱᓕᔪᖅᓴᓪᓚᕆᑦᑐᑯᓘᕙᓚᐅᖅᑐᓂᑦ ᐊᒻᒪᓗ 
ᓂᕿᓪᓚᕆᑦᑎᓐᓂᒃ ᒫᓂᒥᐅᑕᕐᓂᑦ ᐊᓯᕙᖅᑐᓄᑦ 
ᐱᔭᐅᓲᓂᑦ ᑕᒪᒃᑯᓂᖓ ᓂᕆᖃᑦᑕᓚᐅᖅᑐᓂᑦ. 
ᑕᐃᒫᒃ ᑕᒫᓃᑯᑖᓚᐅᖅᑐᓂ ᐊᕐᕌᒍᒐᓴᓐᓂᒃ ᑕᒫᓐᖓᑦ 
ᐅᑭᐅᖅᑕᖅᑐᒥᓪᓚᕆᒃ ᐊᐅᓪᓚᓕᓚᐅᕐᒥᒻᒪᑦ ᑕᐅᓇᓂ 
ᐃᖅᑲᓇᐃᔭᕆᐊᖅᓯᓐᓈᕆᓪᓗᓂ ᖃᓄᒃᑲᓐᓂ 
ᓄᓇᖃᖅᑳᖅᓯᒪᔪᑦ ᒫᓂ ᐅᑭᐅᖅᑕᖅᑐᒥ 
ᐱᓗᐊᓐᖑᐊᖅᑐᖅ ᑕᒪᑐᒧᖓ ᓂᕿᒧᑦ ᑎᒥᒥ 
ᖃᐅᔨᓴᑦᑎᐊᓂᕐᒧᑦ ᑕᐃᒫᒃ ᖃᐅᔨᓇᓱᔅᓯᓈᖅᑐᓂ.  
 
ᐅᖃᖅᑎᑦᑎᔩ, ᐅᓪᓗᒥᓕ ᑖᒃᑯᐊ ᐃᓚᒃᑲᓗ 
ᐊᖏᖃᑎᒋᔪᒪᔭᒃᑲ ᑖᓐᓇ ᐃᖅᑲᐅᒪᔭᐅᑦᑎᐊᖁᓪᓗᒍ 
ᑕᒫᓂ ᐸᓐᓂᖅᑑᒥ, ᕿᑭᖅᑖᓗᒻᒥ, ᓄᓇᕗᑦ ᓂᒋᖓᓂ 
ᐱᓕᕆᑦᑎᐊᕈᓐᓇᓚᐅᕐᖓᑦ ᐊᒻᒪᓗ ᑖᒃᑯᐊ 
ᐃᓚᒋᔭᖏᑦ ᓇᒻᒥᓂᕆᔭᖏᑦ ᐃᖅᑲᐅᒪᑦᑎᐊᖅᑕᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᖕᒧᐊᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ, ᑎᑭᕋᖅᔪᐊᒧᓪᓗ, ᒥᔅᑕ 
ᑯᓱᒐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 3(2): 

ᐃᕐᖑᑕᖅᑖᖅᑐᖅ Hᐊᐅᐊᑦᒥᒃ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᐊᑦᓯᐊᕈ 
ᐅᖃᐅᓯᕆᓂᐊᖅᑲᐅᒐᓗᐊᖅᖢᒍ ᑕᒫᓃᑦᑐᓂᑦ 
ᐃᓕᑕᖅᓯᓕᕈᑉᑕ ᐊᓂᔭᕆᐊᖃᓕᐊᓪᓚᖅᑲᐅᖕᒪᑦ. 
ᐃᓐᓇᕈᖅᐸᓪᓕᐊᖕᒥᒐᒪᑦᑕᐅᖅ ᐅᑲᓕᖅᑐᑦ 
ᐃᕐᖑᑕᖅᑖᓚᐅᕐᒥᒐᒪ ᐃᒃᐸᒃᓵᓐᓂ 
ᑕᒫᓃᖅᑲᐅᔪᑯᓘᒐᓗᐊᖅ ᐊᓂᔭᕆᐊᖃᖅᑲᐅᖕᒪᑦ 
ᖁᕕᐊᓱᒍᑎᒋᔪᒪᑉᓗᒍ Hᐊᐅᕗᑦ ᐆᑦᑐᕐᒥᑦ 
ᐊᑎᖃᖅᑐᖅ, ᓯᑎᕝᕙᒥ ᐃᓅᓚᐅᖅᑐᑯᓗᒃ. ᒫᓐᓇ 
ᑕᒫᓂ ᐅᒡᓚᖅᓯᒪᓚᐅᐱᓪᓚᖕᒪᑦ 
ᐃᖃᓗᖕᓃᓐᓂᑦᑎᓐᓂ ᓴᕆᒪᒋᕙᕋ ᓇᒡᓕᒋᕙᕋᓗ.  
 

ᐃᒻᒪᖃ ᐅᑲᓕᕐᓗ 
ᐃᓕᓐᓂᐊᖅᑎᑕᐅᑲᑕᖕᓂᐊᖅᑐᒃᓴᐅᕗᒍᒃ 
ᐃᕐᖑᑕᖃᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᐃᓕᑉᐸᓪᓕᐊᓂᐊᕐᒥᔪᐊᓗᔪᓯᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 3(2): 

ᐱᒃᑯᒋᔭᐅᓂᖏᑦ ᐃᖃᓗᐃᑦ ᑲᑎᒪᔨᖏᑦ 
(ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦ 
ᐊᒻᒪᓗ ᒪᓕᒐᓕᐅᖅᑎᐅᖃᑎᕗᑦ, ᐃᓛᑎᒍᑦ 
ᑎᑭᒃᑲᓗᐊᖅᑐᓯᓗ ᐅᕗᖓ ᑲᑎᒪᔭᖅᑐᕋᑖᕋᔅᓯ 
ᖁᔭᓇᖅᐳᕐᓗ ᐅᕙᓃᒍᓐᓇᕋᔅᓯ.  
 
ᐅᖃᖅᑏ, ᐅᖃᑲᐃᓐᓇᕈᒪᔪᖓ ᐅᐱᒋᔪᒪᓪᓗᒋᑦ 
ᑕᐃᒃᑯᐊ… ᓂᕈᐊᕋᑖᓚᐅᖅᓯᒪᒐᑦᑕ ᑕᒫᓂ ᐃᖃᓗᓐᓂ 
ᐊᒻᒪᓗ ᓈᓴᐃᒃᑲᓂᖅᑐᖃᓚᐅᕆᓪᓗᓂ 
ᑕᐃᒫᒃᓴᐃᓐᓇᖅ ᓄᓇᕘᒥ ᓂᕆᐅᕐᓂᖃᖅᑎᓪᓗᑕ 
ᐱᓚᐅᕐᒥᒐᑦᑕᑦᑕᐅᖅ.  
 
ᑕᐃᒪᓕ ᒫᓐᓇᐅᔪᖅ ᐅᐱᒋᔪᒪᔭᒃᑲ ᑕᐃᓐᓇ 
ᐅᑎᓚᐅᖅᑐᖅ ᒪᐃᔭ ᐃᓕᓴᐱ ᓯᐅᑎᐊᐱᒃ, ᑖᓐᓇ 
ᒪᐃᔭᐅᓂᐊᕐᖓᑦ ᐊᒻᒪᓗ ᑕᐃᒃᑯᐊ ᐅᑎᓚᐅᖅᑐᑦ 
ᓂᕈᐊᖅᑕᐅᑲᓐᓂᓚᐅᖅᑐᑦ ᑲᑎᒪᔨᐅᔪᑦ ᑖᒃᑯᓄᖓ 
ᓄᓇᓕᐸᐅᔭᒃᑯᓐᓄᑦ ᓂᕈᐊᖅᑕᐅᓚᐅᖅᑐᑦ 
ᓂᕈᐊᕐᓇᐅᑎᓪᓗᒍ. ᓱᓕᔪᕆᑦᑎᐊᖅᑐᒋᓪᓗ 
ᐅᒃᐱᕆᑦᑎᐊᖅᑐᒋᓪᓗ ᑕᐃᒃᑯᐊ ᐊᒃᓱᕈᓐᓂᐊᕐᒥᒻᒪᑕ 
ᐱᓕᕆᑦᑎᐊᕋᓱᓪᓗᑎᑦ ᑭᒡᒐᑐᕐᓗᑎᑦ 
ᐃᖃᓗᒻᒥᐅᑕᐅᔪᓂᑦ ᓂᕈᐊᖅᑎᒋᓗᐊᖅᑎᖏᓐᓂᒃ.  
 
ᐅᖃᖅᑏ, ᑕᐃᒃᑯᐊ ᐊᒥᓲᓂᖅᐸᐅᓚᐅᕐᖓᑕ 
ᓂᕈᐊᕋᔅᓴᐅᔪᑦ ᑕᐃᒪᐃᒋᐅᓚᐅᕐᖓᑕᐃᓛᒃ ᐃᒫᒃ  

ᓂᕈᐊᕋᔅᓴᐃᑦ ᐊᒥᓲᑎᓪᓗᒋᑦ ᓂᕈᐊᕈᒥᓇᕐᓂᓴᐅᒻᒪᑦ 
ᐃᓛᒃ, ᓂᕈᐊᕈᓐᓇᕋᑦᑕ ᐱᔪᒪᔭᑦᑎᓐᓂᒃ. ᑕᐃᒫᒃ 
ᐃᓱᒪᖅᓲᑎᖃᕋᑦᑕ. ᖁᔭᒋᔪᒪᔭᒃᑲ ᑕᐃᒃᑯᐊ 
ᓂᕈᐊᕋᔅᓴᐅᓚᐅᖅᑐᑦ. 
 
ᓂᕈᐊᖅᑕᐅᔪᑦ ᐅᐱᒋᕙᒃᑲ ᐊᒻᒪᓗ ᑕᐃᒃᑯᐊ 
ᐅᐱᒋᔭᐃᓐᓇᕆᔪᒪᓪᓗᒋᓪᓗ ᐱᔭᕆᐊᑭᑦᑐᑯᓘᓐᖏᒻᒪᑦ 
ᑕᒪᓐᓇ ᓂᕈᐊᖅᑕᐅᓇᓱᓐᓂᐊᖅᑐᓂ ᐃᒫᒃ, 
ᐅᐸᓗᖓᐃᖅᓯᒪᑦᑎᐊᕆᐊᖃᕐᓇᕐᒪᑦ 
ᐊᖏᖅᓯᒪᓂᖃᑦᑎᐊᕆᐊᖃᖅᑐᓂᓗ. ᖁᔭᒋᔪᒪᔭᒃᑲ 
ᐊᒻᒪᓗ ᑲᔪᓯᑦᑎᐊᖁᓇᕐᓂᐊᖅᑯᑦ ᑲᑎᒪᔨᐅᑎᓪᓗᒋᑦ 
ᐅᑭᐅᓂᑦ ᖃᐃᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅ 
ᐋᕆᐊᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 3(2): 

ᑐᓐᖓᓱᖁᔨᓂᖅ ᐃᖃᓗᓐᓄᑦ ᐊᒻᒪ ᓄᑖᖅ 
ᑲᑎᒪᓂᐅᓂᐊᖅᑐᖅ (ᐋᕆᐊᒃ)  

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓐᖓᓱᑦᑎᑦᑎᔪᒪᕗᖓ ᑕᕝᕙᓂ 
ᑕᑯᖃᑎᒌᑲᐃᓐᓇᓕᕐᒥᒐᑦᑕ ᐊᒻᒪᓗ ᑕᕝᕙᓂ 
ᐋᔩᖃᑎᒌᖃᑦᑕᕐᓂᐊᓕᕐᒥᒐᑦᑕ ᐋᖅᑭᓯᓇᓱᐊᕐᓗᑕ 
ᓄᓇᕗᒻᒥᐅᑦ ᐱᓪᓗᒋᑦ ᐱᒻᒪᕆᐅᔪᓂᑦ. 
 
ᐊᒻᒪᓗᑦᑕᐅᖅ ᓂᕈᐊᖅᑎᒋᔭᒃᑲ ᐃᖃᓗᐃᑦ 
ᑲᓇᓐᓇᖓᓂᒥᐅᑦ ᐊᒻᒪᓗ ᑕᒪᕐᒥ ᐃᖃᓗᒻᒥᐅᓕᒫᑦ 
ᑐᓐᖓᓱᑦᑎᒃᑭᕙᒃᑲ. ᑕᐃᒪᓗ ᖃᐅᔨᒪᖁᔨᕗᖓ 
ᐃᖃᓗᒻᒥᐅᑦ ᑲᓇᓐᓇᖓᓃᑦᑐᓂᑦ ᑭᒃᑰᓂᖏᑦ ᐊᒻᒪᓗ 
ᐅᖄᓚᐅᑎᖏᑦ ᑐᕌᕈᑎᖏᓪᓗ ᐃᖅᑲᓇᐃᔭᖅᑎᒐ 
ᖃᐅᔨᓴᕐᖓᑦ ᐅᖄᓚᓚᐅᖃᑦᑕᓂᐊᕐᒪᑦ 
ᖃᐅᔨᒪᓂᐊᖅᑯᓯ ᑕᒪᔅᓱᒥᖓ 
ᑐᓴᖅᑎᑦᑎᕙᒌᕋᓱᑐᐃᓐᓇᖅᐳᖓ ᑕᒪᕐᒥᒃ 
ᓂᕈᐊᖅᑎᑦᑎᒋᔭᒃᑲ ᓇᓗᓇᐃᖅᓯᒪᑦᑎᐊᕋᓗᐊᕐᒪᖔᑕ 
ᐱᓕᕆᒐᑦᑎᒍ.  
 
ᑐᓐᖓᓱᑦᑎᐊᕆᔅᓯ ᑕᕝᕙᓂ 
ᑲᑎᒪᖃᑎᒌᓐᓂᐊᓕᕐᒥᒐᑦᑕ ᑕᒪᑐᒪᓂ 
ᐱᓇᓱᐊᕈᔅᓯᕐᓂᑦ ᐊᒡᒋᖅᑐᓂᑦ. ᖁᔭᓐᓇᒦᒃ.  

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐱᑕᖃᕈᓐᓃᖅᐸᑦ, (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᐃᓕᑕᕆᔪᒪᑉᓗᒍ ᑕᒫᓂ 
ᖃᐃᓯᒪᒻᒪᑦ ᐸᓂᒐ ᐊᒻᒪ ᐱᓗᐊᖅᑐᒥ 
ᐅᖃᐅᓯᕆᖅᑲᐅᔭᕋ ᐃᕐᖑᑕᖅᑖᓵᕋ ᑲᑎᒪᕕᔾᔪᐊᑉ 
ᑕᕝᕙᓂ ᐃᓗᐊᓂ ᐅᖅᑯᔾᔭᖅᓯᒪᔪᓐᓇᕐᒪᑦ 
ᑐᓐᖓᓱᖁᕙᒃᑲ ᑐᓐᖓᓱᒃᑎᑕᐅᖁᕙᒃᑲᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒥ ᑐᓐᖓᓱᒋᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓄᑦ. ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᐊᓂᓐᓂᒥᒻᒪᑦ! 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 
ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᑉᐸᑦ… 
(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 089 - 3(2): ᑐᓴᒐᒃᓴᖅ ᐃᖃᓗᐃᑦ 

ᒥᑦᑕᕐᕕᖓᓄᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ 
ᐊᐱᕆᖅᑳᑲᐃᓐᓇᕈᒪᔪᖓ ᑖᔅᓱᒧᖓ 
ᐃᖏᕐᕋᔪᓕᕆᔨᒧᑦ ᒥᓂᔅᑑᔪᒧᑦ. 

ᑕᒪᓐᓇ ᒥᕝᕕᕗᑦ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᖅ 
ᓯᕗᓪᓕᖅᐹᒥ ᐊᐱᕆᑲᐃᓐᓇᕈᒪᔪᖓ ᑐᓴᕐᓇᖅᓯᒪᓕᕐᖓᑦ 
ᐊᖏᓪᓕᒋᐊᒃᑲᓐᓂᕆᐊᖃᕐᓂᐊᖅᑑᔮᓕᕐᖓᑦ 
ᐊᑐᖅᑕᐅᓂᖓ ᐊᖏᓪᓕᒋᐊᒃᑲᓂᕐᓂᐅᓴᒻᒪᑦ. ᑖᓐᓇ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ ᐊᐱᕆᖅᑳᑲᐃᓐᓇᕈᒪᔭᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 
ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐅᖃᖅᑏ. 
(ᑐᓵᔨᒃᑰᕈᓐᓃᖅᑐᖅ) ᐅᓐᓄᓴᒃᑯᑦ. ᖁᔭᓐᓇᒦᒃ 
ᐊᐱᖅᑯᑎᒋᒐᕕᐅᒃ ᑕᒪᓐᓇ. ᐊᑯᓂᐸᓗᒃ 
ᐱᓕᕆᐊᕆᓯᒪᓕᖅᑕᕗᑦ ᑖᓐᓇ ᐸᕐᓇᐅᑎᒋᔭᖓ 
ᐃᖃᓗᐃᑦ ᒥᑦᑕᕐᕕᖓᑕ ᐊᖏᓕᒋᐊᖅᑕᐅᓂᖓᓄᑦ. 
 
ᒫᓐᓇᐅᔪᖅ, ᐅᖃᐅᓯᖃᕆᐊᒥᒃ ᓄᑖᒥᒃ ᓴᓇᔭᐅᔪᔅᓴᒧᑦ 
ᐅᑕᖅᑭᕕᒻᒥᒃ ᐱᔭᕇᖅᓯᓕᕋᓗᐊᖅᑐᒍᑦ. 
ᐱᕕᖃᕐᓂᖅᓴᐅᔪᒥᑦ ᑲᒪᒋᔭᖃᖅᓯᒪᔪᒍᑦ 
ᐃᓱᒫᓗᒍᑎᒋᔭᑦᑕ ᐅᓗᕆᐊᓇᐅᑎᖏᓐᓂᒃ 
ᓵᓐᖓᔭᖃᖅᑐᒥᒃ ᐅᑕᖅᑭᕕᖓ ᒥᑭᓐᓂᖓᓄᑦ, 
ᖃᖓᑕᓲᖃᕐᕕᖓᑕ ᒥᑭᓐᓂᖓᓄᓪᓗ ᐊᒻᒪᑦᑕᐅᖅ 
ᐅᓪᓗᒥ ᓇᓗᓇᐃᕆᔪᓐᓇᖅᖢᖓ ᑖᓐᓇ 
ᐱᓇᓱᐊᕈᓯᐅᑉ ᐃᓱᖓᓂᑦ 
ᐅᖃᐅᓯᕆᔭᐅᔪᓐᓇᖅᓯᓂᐊᖅᖢᓂ. ᖁᔭᓐᓇᒦᒃ, Mr. 
Speaker. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 090 - 3(2): H1N1 ᓄᕙᓐᓇᖅᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᑖᓐᓇ ᐊᐱᖅᑯᑎᒐ ᐋᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᑕᕋ. 
 
ᑖᓐᓇ ᐱᖃᑖᓂᑦ ᑖᒃᑯᓄᖓ ᓄᕙᖅᔪᐊᓇᖅᑐᖅ 
ᓴᖅᑭᑐᐃᓐᓇᕆᐊᖃᕐᓂᖓᓄᑦ ᐊᒥᓱᓄᑦ 
ᓂᕆᐅᒋᔭᐅᒻᒪᑦ ᖃᓄᐃᓐᓂᐊᕐᓂᖓᓂᒃ ᐊᒻᒪ ᖃᓄᖅ 
ᐅᐸᓗᖓᐃᖅᑐᒃᓴᐅᒻᒪᖔᕐᒥᒃ. 
 
ᑕᖅᑲᒃᑯᐊ ᓈᓚᑦᑐ ᑐᓵᖁᓪᓗᒋᑦ, ᒥᓂᔅᑕ ᐊᐱᕆᔭᕋ 
ᑐᓴᖅᑎᑦᑎᖁᓪᓗᒍ ᑐᑭᓯᒋᐊᕈᑎᔅᓴᓂᑦ 
ᖃᓄᐃᓕᖓᓕᕐᒪᖔᑕ ᑕᒪᒃᑯᐊ H1N1 
ᓄᕙᖅᔪᐊᓇᖅᑐᓕᕆᔪᑦ ᐅᐸᓗᖓᐃᔭᖅᓯᒪᓂᐅᔪᖅ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᑕᒑᖅ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᒃᑯᐊ ᒐᕙᒪᒃᑯᑦ ᐃᓄᓕᕆᔨᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᖏᓪᓗ 
ᐱᒻᒪᕆᐅᑎᑦᑎᓯᒪᒻᒪᑕ ᑖᒃᑯᓂᖓ 
ᐸᕐᓇᓯᒪᑦᑎᐊᕆᐊᖃᕋᑦᑕ ᓄᓇᕗᒻᒥᐅᓄᑦ 
ᐊᑲᐅᓛᖑᒐᔭᖅᑐᓂᑦ. 
 
ᒫᓐᓇᓕ ᐅᖃᕈᓐᓇᕋᒪ ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᓕ ᕿᒥᕈᐃᓇᖅᑐᑦ 
ᑖᒃᑯᓂᖓ ᐸᕐᒃᓇᐅᑎᒋᓯᒪᔭᒥᓂᑦ. ᑖᒃᑯᐊ ᐅᓪᓗᒥᒧᑦ 
ᐊᓐᖑᑎᒋᐊᖅᑎᑕᕗᑦ ᐸᕐᓇᐅᑏᑦ ᓄᓇᓖᓪᓗ 
ᑐᕌᖓᓂᖅᓴᐅᖁᓪᓗᒋᑦ. 
ᐃᓕᑉᐹᓪᓕᖅᓯᒪᔪᒻᒪᕆᐅᕗᒍᑦ 
ᐸᕐᓇᐅᑎᒋᓚᐅᖅᓯᒪᔭᑦᑎᓐᓂᑦ ᐅᑭᐅᑦ ᐱᖓᓱᑦ 
ᖄᖏᓕᖅᑐᓂ 
ᐊᓐᖑᑎᒋᐊᖃᖅᓯᒪᓪᓚᕆᓕᓚᐅᕋᑦᑎᒍ. 
 
ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᐊᓂᓕᕐᒪᑕ 
ᑖᒃᑯᓂᖓ ᐸᕐᓇᐅᑎᒋᓂᐊᖅᑕᒥᓂᑦ. ᑖᓐᓇ 
ᐅᓂᒃᑳᖅᓯᒪᓂᖅᓴᖅ ᐊᓐᖑᑎᓯᒪᓂᖅᓴᐅᓗᓂᓗ 
ᐅᓪᓗᒥᒨᖓᔪᓂᑦ ᑲᓇᑕᒥ ᐋᓐᓂᐊᖅᑐᓕᕆᔨᓄᑦ 
ᒪᓕᓐᓂᖅᓴᐃᑦ. 
 
ᐅᖃᖅᑏ, ᑖᒃᑯᐊ ᐱᖓᓱᑦ ᑭᕙᓪᓕᕐᒥᑦ ᓄᓇᓖᑦ 
ᐃᓚᐅᓪᓗᑎᑦ ᓴᓂᑭᓗᐊᖅ, ᑎᑭᕌᖅᔪᐊᖅ ᐊᒻᒪᓗ 
ᐃᒡᓗᓕᒑᖅᔪᒃ ᐃᖃᓗᐃᓪᓗ ᐱᐊᓂᑉᐸᓪᓕᐊᔪᑦ 
ᐸᕐᓇᐅᑎᒋᔭᒥᓂᑦ. ᓄᓇᓖᑦ ᐊᓯᖏᑦ 
ᑕᐃᒪᓐᓇᐃᓂᐊᕐᒥᔪᑦ. 
 
ᑕᒪᓐᓇ ᑐᓐᖓᓇᖁᓪᓗᒍ ᓄᓇᓕᓐᓄᑦ ᑖᒃᑯᐊ 
ᑲᐳᕋᐅᑎᔅᓴᐃᑦ 
ᐋᓐᓂᐊᖅᑐᓕᕆᕕᒻᒧᑐᐃᓐᓇᐅᖏᑦᑐᖅ 
Hᐋᒻᒪᓚᒃᑯᓄᓪᓗ ᑕᒪᓐᓇ ᐊᓐᖑᑎᓯᒪᔪᓂᑦ 
ᑐᑭᓯᐊᕈᑎᔅᓴᖃᖃᑦᑕᖁᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑖ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑕᐃᒃᑯᐊ ᑲᐳᖅᑕᐅᓯᒪᓕᖅᑐᑦ ᐱᑎᓪᓗᒋᑦ 
ᐅᓂᒃᑳᖅᑐᖃᓚᐅᕐᒪᑦ ᑕᒪᓐᓇ ᐃᓪᓗᐊᓄᖔᖅ 
ᐊᑦᑐᐃᖃᑦᑕᕐᓂᖓᓂᑦ ᓱᕐᕋᔾᔪᑕᐅᔪᓂᑦ. 
ᐅᓂᒃᑳᖅᓯᒪᔪᖃᖅᑳ ᓄᓇᕗᒻᒥ ᖃᓄᖅ 
ᐱᐅᒍᓐᓃᒍᑎᖃᓚᐅᖅᑐᑦ ᑲᐱᔭᐅᔾᔪᑎᒥᓄᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᓇᓗᓇᐃᕈᒪᒻᒥᒐᒃᑯ, ᑕᐃᒃᑯᐊ ᓄᓇᕗᒻᒥ 
ᐃᓚᐅᑦᑎᐊᓚᐅᕐᓂᖏᓐᓄᑦ ᑖᔅᓱᒧᖓ 
ᑲᐳᖅᑕᐅᓂᕐᒧᑦ. ᑕᐃᒃᑯᐊ ᑲᐳᕋᐃᔪᓄᑦ 
ᑲᐳᖅᑕᐅᓚᐅᖅᑐᑦ ᓄᓇᕗᒻᒥ ᐃᖏᕋᔭᕋᖅᑐᓄᑦ. 
 
ᑭᓯᐊᓂ ᑕᑯᓚᐅᖏᑦᑐᒍᑦ ᐃᒪᓐᓇ ᐱᒻᒪᕆᐅᔪᒥᑦ 
ᐱᐅᒍᓐᓃᕈᑕᐅᔪᒥᑦ ᑲᐳᖅᑕᐅᔾᔪᑕᐅᓚᐅᖅᑐᓄᑦ. 
ᑕᐃᒪ ᖁᐊᖅᓵᕐᓇᑐᐃᓐᓇᖏᖃᐃ ᑕᐃᒪᑑᓚᐅᖅᑐᑦ 
ᑲᐱᔭᐅᓪᓗᑎᑦ ᐊᑕᐅᓯᖅ ᑕᐃᒪ ᓯᕈᓯᖅ 
ᐋᓐᓂᐊᕕᓕᐊᕈᔾᔭᐅᓚᐅᖅᑐᖅ. ᑭᓯᐊᓂ ᐱᐅᖏᑦᑐᓂᑦ 
ᐊᑦᑐᐃᔾᔪᑎᖃᓚᐅᖏᑦᑐᑦ, ᐱᑕᖃᕐᓂᖅᐸᑦ ᑖᒃᑯᐊ 
ᑐᑭᓯᒋᐊᖅᑎᑦᑎᔾᔪᑎᒋᒐᔭᖅᑕᒃᑲ ᑕᕝᕙᓂ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. 
ᐃᓚᒋᐊᒃᑲᓐᓂᕈᑎᖏ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᒃ ᑭᐅᖃᑖᕋᕕᑦ. ᑖᓐᓇ ᐊᐱᖅᑯᑎᒋᓕᕐᒥᔭᕋ 
ᑖᒃᑯᐊ ᓄᓇᕗᑦ ᒐᕙᒪᖏᑦ ᑮᓇᐅᔭᖅᑑᑎᒃᓴᖏᑦ 
ᑖᒃᑯᓄᖓ ᖃᓄᖅ ᐊᑭᖃᖅᑎᒋᓯᒪᓕᕐᒪᖔᑦ ᒫᓐᓇᒧᑦ  

ᑕᒪᓐᓇ ᑲᐳᖅᑎᒃᓯᓂᐅᔪᖅ ᐋᓐᓂᐊᓇᖏᑦᑐᒥᒃ. 
ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: (ᑐᓵᔨᒃᑯᑦ) ᐅᖃᖅᑏ, 
ᑖᓐᓇ ᒪᕐᕈᕆᐃᓕᖓᖕᒪᑦ. ᑖᒃᑯᐊ ᐊᑭᖏᓪᓗ ᑲᐳᑏᑦ 
ᐃᓛᒃ ᑕᐃᓐᓇ ᐃᓗᐊᖅᓴᐅᑦ ᓄᕙᖕᓇᖏᑦᑐᖅ ᐊᒻᒪᓗ 
ᒐᕙᒪᑐᖃᒃᑯᑦ 60-40ᓂᒃ ᐋᖅᑭᒃᓯᒪᔾᔪᑎᖃᕐᖓᑕ. 
ᑖᒃᑯᐊ ᑲᐴᕋᐅᑕᐅᔪᑦ ᐋᓐᓂᐊᕐᓇᖏᑦᑐᑦ 40-
ᐳᓴᖓᓂᑦ ᐊᑭᓕᖅᑐᐃᔪᒍᑦ ᑕᒫᓂ $200,000-
ᓅᕐᒪᑦ. 40-ᐳᓴᖓᑦ ᑖᔅᓱᒪ ᐊᑭᓕᖃᑦᑕᖅᑕᕗᑦ 60-
ᐳᓴᑦ ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᓪᓗᓂ. 
 
ᑭᓯᐊᓂ ᑕᒪᒃᑯᐊᑦᑕᐅᖅ ᖃᖓᑕᔫᒥᒃ 
ᐊᑐᖅᑐᐊᕆᐊᖃᕐᖓᑕ ᓄᓇᓕᖕᓄᑦ ᐃᖏᕐᕋᔭᕋᖅᑐᖅ 
ᑕᐃᒃᑯᐊ ᑲᑎᑕᐅᓯᒪᔪᐃᓐᓇᐅᓕᖅᑲᑕ 
ᖃᖓᑦᑕᐅᑎᕕᓂᓖᓪᓗ ᐊᓯᖏᓪᓗ $1.6 
ᒥᓕᐊᓃᓐᓂᐊᖅᑑᔮᖅᑐᑦ ᑲᐳᕋᐃᓂᕐᒧᑦ ᑐᕌᖓᔪᑦ. 
ᖁᔭᓐᓇᒦᒃ. 
 
ᐅᖃᖅᑎ : (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. 
(ᑐᓵᔨᒃᑰᕈᓐᓃᖅᑐᖅ) ᑕᐃᒫ? (ᑐᓵᔨᒃᑯᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᐱᑕᖃᓐᖏᑦᑐᖅ. ᒥᔅᑕ ᐅᑲᓕᖅ. 
 
ᐊᐱᖅᑯᑦ 091 - 3(2): ᓄᓇᕗᑦ ᒐᕙᒪᒃᑯᖓᑦ 

ᓇᒦᓕᕐᓂᖏᓐᓄᑦ ᑎᑎᖅᑲᐅᑉ ᐊᑭᑐᓂᕆᔭᖓ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐃᒫᒃ 
ᐊᐱᕆᖅᑳᑲᐃᓐᓇᕈᒪᒻᒥᔪᖓ ᑖᔅᓱᒥᖓ ᓯᕗᓕᖅᑎᓂᒃ. 
 
ᑖᓐᓇ ᓯᕗᓪᓕᖅᐹᒥᖃᐃ ᑖᓐᓇ 
ᖃᐅᔨᓴᕐᓂᐅᓚᐅᖅᑐᖅ ᖃᑦᑎᕌᓚᐅᕐᒪᖔ ᑖᒃᑯᓄᖓ 
ᒐᕙᒪᒋᔭᑦᑎᓐᓄᑦ, ᓯᕗ9ᓕᖅᐹᒥᒃ 
ᐊᐱᕆᑲᐃᓐᓇᕈᒪᔭᕋ. ᖁᔭᓐᓇᒦᒃ ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ ᓯᕗᓕᖅᑎ, 
(ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᐃᒪ ᓯᕗᓪᓕᖅᐹᒥ 
ᓄᓇᓕᖕᓄᐊᖃᑦᑕᓕᕋᑖᖅᑎᓪᓗᒋᑦ ᑖᒃᑯᐊ 25 
ᐅᐸᒃᑕᐅᓂᐊᓚᐅᕐᒪᑕ. 
 
ᓯᓚᕈᔪᖕᒧᓪᓗ ᐃᓚᐃᖅᑐᓪᓗ 
ᐅᐸᒃᑕᐅᔪᒪᖃᑦᑕᓚᐅᕋᑎᐅᖕᒪᑕ ᐅᑎᖃᑦᑕᓚᐅᕐᒪᑕ 
ᐅᐸᒃᑕᐃᔪᐃᓐᓇᐅᓐᖏᓚᐅᑲᒃᖢᑎᒃ ᑭᓯᐊᓂ 
ᑭᖑᓂᖓᒍᑦ ᐅᐸᒃᑕᐅᓚᐅᖏᑦᑐᑦ ᓄᓇᓖᑦ 
ᐅᐸᒃᑕᐅᖃᑦᑕᑲᓕᖅᑎᓪᓗᒋᑦ ᑕᒪᐅᖓ $1 
ᒥᓕᐊᓐᑲᓴᖕᒧᑦ ᐊᑭᖃᖅᓯᒪᔪᖅ ᑕᐃᒃᑯᐊ ᐊᑭᖏᑦ. 
ᐅᑎᖅᑕᕆᐊᖃᖃᑦᑕᓚᐅᕐᓂᖏᓐᓄᑦ 
ᑎᑭᒃᑲᓐᓂᖁᔨᖃᑦᑕᓚᐅᕐᒪᑕ ᐅᐸᒃᑕᐅᓐᓂᖏᑦᑐᐃᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ ᑖᒃᑯᐊᖏᓛᒃ 
ᒪᓕᒋᐊᓖᑦᖅ ᑐᕌᕈᑏ ᑭᓐᖒᒪᔾᑏᑦ ᑭᒃᑯᑐᐃᓐᓇᕐᓄᑦ 
ᐅᒃᑐᕈᒪᓂᖃᖅᑐᒥᒃ ᑕᒪᑐᒥᖓ ᕿᒥᕐᕈᓂᕐᒥᒃ 
ᓇᓗᓇᐃᔭᐃᓚᐅᖅᓯᒪᒐᓗᐊᕐᖓᑕ ᑖᒃᑯᐊ. ᐃᒫᒎᖅ 
ᐊᐅᔭᑕᒫᖅᓯᐅᑐᑦ ᐃᓕᓐᓂᐊᖅᑐᑯᓗᒃᑎᑐᑦ 
ᓇᓗᓇᐃᖅᓯᓯᒪᖁᔨᓪᓗᓯ ᐃᒫᒃ : ᓇᐅᒃᑯ 
ᐱᐅᓂᖃᖅᑲᑦ, ᓇᐅᒃᑯᑦ ᐊᒃᓱᕈᕐᓂᖃᖢᐊᖅᑲᑦ, 
ᑕᐃᒫᒃ ᐃᓕᖅᑯᓯᖃᕐᓗᒍ ᑎᑎᕋᖅᓯᒪᓚᐅᕋᓗᐊᕐᖓᑦ 
ᑖᓐᓇ ᑭᓐᖒᒪᔾᔪᑏᑦ. ᑕᐃᒪ ᑕᐃᒪᐃᑦᑐᒥᒃ 
ᒪᓕᒃᑑᔮᓚᐅᖏᒻᒪᑕ ᑖᒃᑯᐊ ᐊᖅᑭᒃᓱᐃᔪᒥᓃᑦ. 
ᖃᓄᖅ ᐃᓂᖅᑎᑕᐅᓐᓂᖅᑳᑦ? ᐃᓛᓪᓘᓐᓃᑦ 
ᐊᑭᓕᖅᑎᑕᐅᑐᐃᓐᓇᕐᓂᖅᑳᑦ, ᐃᖅᑲᓇᐃᔮᖓᓐᓂᑦ 
ᐱᔭᕇᖏᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓯᕗᓪᓕᖅᐹᒥᒃᓗ ᐅᖃᕐᒃᓗᖓ ᖁᔭᒋᓗᒋᑦ ᑕᐃᒃᑯᐊ 
ᑭᐅᖃᑦᑕᓚᐅᖅᑐᑦ ᐊᒥᓱᒻᒪᕆᐊᓗᐃᑦ ᑭᐅᓚᐅᕐᒪᑕ 
2000 ᐅᖓᑖᓃᑦᑐ. ᑐᓴᕈᒪᓯᒪᓚᐅᕋᑦᑕ, ᓇᓪᓕᐊᒃ 
ᒐᕙᒪᒃᑯᑦ ᐊᐅᓚᑦᑎᐊᖅᑲᑦ, ᓇᓪᓕᐊᑦ 
ᐊᐅᓚᑦᑎᐊᓐᖏᓚᑦ, ᓇᓪᓕᐊᓪᓗ 
ᐋᖅᑭᒃᑲᓐᓂᕆᐊᖃᖅᑲᑦ? ᑖᒃᑯᓂᖓ  

ᑭᐅᖃᑦᑕᓚᐅᕐᒪᑕ ᐱᓯᒪᔭᑦᑎᓐᓂᒃ. ᑕᐃᒪ 
ᑲᑎᒪᑎᓪᓗᑕ ᑕᑯᓇᒃᖢᑎᒍ ᑕᐃᒪᐃᓕᖓᓚᐅᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ 
ᒪᓕᒋᐊᖃᖅᑕᖏᓐᓂᒃ ᓇᓗᓇᐃᖅᓯᒪᓚᐅᕈᓗᐊᕐᒪᑕ 
ᒐᕙᒪᒃᑯᑦ ᐱᕙᓪᓕᐊᔪᒃᑯᑦ. ᐃᒫᒎᖅ, 
ᐃᓕᓴᖅᓯᓯᒪᑦᑎᐊᕆᐊᓖᑦ ᑖᒃᑯᓂᖓ 
ᓴᓐᖏᓂᖏᓐᓂᒃ ᒐᕙᒪᐅᔫᑉ ᐊᑐᖅᐸᓚᐅᖅᑕᖏᑦ 
ᐊᒻᒪᓗ ᓇᐅᒃᑯᒃᑲᓐᓂᖅ ᐋᖅᑭᒋᐊᕆᐊᖃᕐᓂᖏᓐᓂ. 
 
ᑖᒃᑯᐊ ᐅᓂᒃᑳᖅᓯᒪᓕᖅᑐᑦ ᐊᓚᒃᑲᖅᑕᐅᓚᐅᖅᑐᑦ 
ᐱᔭᕇᖅᓯᒪᔫᔮᓚᐅᓐᖏᒻᒪᑕ. 
ᐃᖅᑲᓇᐃᔮᕆᓐᓂᕈᑦᑎᒍᑦ ᐊᕕᑕᐅᓯᒪᓕᕋᔭᕋᑦᑕ. 
ᑕᐃᒫᒃ, ᑖᓐᓇ ᑐᕌᒑᒥᓂᐅᒐᓗᐊᖅ 
ᒪᓕᑦᑕᐅᓚᐅᓐᖏᒻᒪᑦ ᑖᒃᑯᓄᖓ 
ᑮᓇᐅᔭᓕᐅᖅᑐᒥᓂᕐᓄᑦ. ᖃᓄᕐᓕ 
ᐅᑎᖅᑎᕝᕕᐅᓂᐊᕋᓗᐊᖅᑭᑕᖃᐃ ᑮᓇᐅᔭᓂᒃ 
ᐊᑐᓚᐅᖅᑐᓂᒃ? ᐱᔭᕇᓚᐅᓐᖏᒻᒪᑕ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐋᒃᑲ, ᐱᔭᕇᑦᑎᐊᓚᐅᖅᑐᑦ. ᑕᐃᒪᓗ ᑕᐃᒃᑯᐊ 
ᐱᓕᕆᔾᔪᑎᒋᓪᓗᑎᒍ ᑲᑎᒪᔾᔪᑎᒋᓚᐅᖅᐸᕗᑦ 
ᐋᖅᑭᔅᓱᐃᓪᓗᑕ ᓯᕗᓂᔅᓴᒧᑦ 
ᐋᖅᑭᑉᐸᓪᓕᐊᓂᐊᖅᑐᓂᒃ. ᐱᔭᕇᖅᓯᒪᔪᑎᑐᑦ 
ᑕᐃᒪᓐᓇ ᐱᓯᒪᔪᑦ. ᑕᒪᒃᑯᐊ ᑕᑯᔭᐅᒃᑲᐅᓐᓂᕈᒪᔪᑦ 
ᓇᓗᓇᐃᖅᓯᒪᑦᑎᐊᖅᖢᑎᓪᓗ ᑎᑎᕋᖅᓯᒪᓚᐅᕐᒪᑕ 
ᐊᒻᒪᓗ ᑐᓴᖅᑎᑕᐅᖃᑦᑕᓚᐅᕆᕗᖓ ᖁᔭᓕᔪᑦ 
ᖃᐅᔨᓇᓱᒡᕕᐅᓂᕐᒥᓂᒃ ᑕᖅᑲᒃᑯᐊ ᓄᓇᕗᒻᒥᐅᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓕᐊᑐᐃᓐᓇᖅ 
ᐃᖅᑲᓇᐃᔮᖅ ᐱᔭᕆᐊᖃᖅᑐᒍ ᒪᓕᒋᐊᖃᓲᕆᒐᑦᑎᒍᑦ  

ᑖᒃᑯᐊ ᑐᕌᕈᑏᑦ ᓇᓕᐊᓐᓂᑐᐃᓐᓇᖅ ᓇᒥᑐᐃᓐᓇᖅ 
ᓄᓇᕗᒻᒥᑦ ᐱᓇᓱᓐᓂᐊᖅᑐᖅ. 
 
ᑖᓐᓇᓕ ᐊᑕᒻᒪᕆᑦᑑᔮᖅᑐᖅ ᑎᑎᕋᐅᓯᒋᓂᐊᖅᑕᖓ 
ᓇᓗᓇᐃᒃᑯᑎᒋᓂᐊᖅᑕᖓ ᐃᓛᓘᓐᓃᑦ 
ᕿᒥᕐᕈᔭᐅᓐᓂᖏᒻᒪᑦ ᑖᒃᑯᓄᖓ. 
ᐅᖃᖅᓯᒪᒋᐊᖃᓚᐅᕈᓗᐊᕐᖓᑕ ᑖᒃᑯᐊ 
ᐸᕐᓇᔅᓯᒪᔭᖏᑦ ᓇᐅᒃᑯᑦ ᓴᓐᖏᓂᖃᖅᑲᑦ ᒐᕙᒪᐅᔪᑦ, 
ᓇᐅᒃᑯᑦ ᐊᔅᓱᕈᓐᓂᖃᓗᐊᖅᑲᑦ, ᐃᓛᒃ ᓇᐅᒃᑯᓪᓗ 
ᐋᖅᑭᒋᐊᕐᕕᖃᖅᑲᑦ. ᐃᒫᒃ, ᓱᕈᖅᓴᐃᔪᐋᓗᑐᐃᓐᓇᕐᒥᒃ 
ᐅᓂᒃᑳᖅᓯᒪᔪᓂᒃ ᑕᑯᓚᐅᕋᑕ. ᑕᑯᑎᑕᐅᓇᑕ 
ᓇᐅᒃᑯᓪᓕ ᓴᓐᖏᓂᖃᖅᑭᑕ? 
 
ᑕᐃᒫᒃ ᑖᓐᓇ ᑐᕌᕈᑎᓪᓚᕆᒃ 
ᓇᓗᓇᐃᖅᑕᐅᓯᒪᓚᐅᖅᑐᖅ ᒐᕙᒪᒃᑯᓐᓄᑦ 
ᒪᓕᑦᑕᐅᓚᐅᓐᖏᒻᒪᑦ. ᑕᐃᒪᐃᑎᓪᓗᒍ ᐃᒫᒃ, ᑖᓐᓇ 
ᑎᑎᕋᖅᓯᒪᔪᖅ ᒪᓕᑦᑕᐅᓕᑐᐃᓐᓇᕐᓂᐊᖅᑳ? ᐃᒫᒃ 
ᑖᒃᑯᐊ ᐊᑭᓕᖅᓱᖅᑕᐅᑐᐃᓐᓇᖅᑐᑎᒃ 
ᐃᖅᑲᓇᐃᔮᒥᓂᒃ ᐱᔭᕇᓚᐅᓐᖏᑦᑐᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓯᕗᓕᖅᑎ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᐃᒃᑯᐊ ᐊᑑᑎᖃᓚᐅᕐᒪᑕ 
ᓇᓗᓇᐃᖅᑕᐅᓯᒪᓚᐅᖅᑐᑦ ᐅᐱᒍᓱᒃᖢᑎᓪᓗ 
ᑕᒪᑐᒧᖓ ᐊᕐᕌᒍᒧᑦ ᖁᓕᒋᓕᖅᑕᖓᓄᑦ 
ᑎᑭᑎᑕᐅᓪᓗᑕ ᒐᕙᒪᒃᑯᑦ ᐋᖅᑭᔅᓱᖅᑕᖏᓐᓂᒃ 
ᐃᓕᓴᖅᓯᓯᒪᑦᑎᐊᓚᐅᖅᑐᑦ. 
 
ᐊᒻᒪᓗ ᐱᐅᓐᖏᑎᑦᑎᓚᐅᓐᖏᑦᑐᑦ 
ᒐᕙᒪᒋᓚᐅᖅᑕᑦᑎᓐᓂᒃ ᑕᐃᒫᒃ 
ᐃᖅᑲᐃᓯᓯᒪᓚᐅᓐᖏᑦᑎᐊᖅᑐᑦ. ᑭᓯᐊᓂ 
ᐋᖅᑭᒋᐊᕆᐊᓕᓐᓂᒃ ᓇᓗᓇᐃᖅᓯᓯᒪᓪᓗᑎᒃ 
ᐊᒻᒪᓗᑕᐅᖅ ᓇᓗᓇᐃᖅᓯᓯᒪᓚᐅᕆᓪᓗᑎᒃ ᒫᓐᓇᒧᑦ 
ᐊᐅᓚᑦᑎᐊᖅᑐᓂᒃ. ᐊᒻᒪᓗ 
ᐱᓕᕆᒃᑲᓐᓂᕆᐊᖃᖅᑕᑦᑎᓐᓂᒃ 
ᓇᓗᓇᐃᖅᓯᑦᑎᐊᕆᓪᓗᑎᒃ ᑕᐃᒃᑯᐊ ᐱᓚᐅᕐᒪᑕ. 
ᐅᖃᓕᒫᖅᖢᒋᓪᓗ ᓇᓗᓇᓐᖏᑦᑎᐊᖅᑰᔨᔫᒐᓗᐊᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐸᖕᓂᖅᑑᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᖁᒻᒧᐊᒃᑐᖅ.  

 
ᐊᐱᖅᑯᑦ 092 - 3(2): ᐃᓄᓕᒫᖅᓯᐅᑎᑦ 

ᐃᒡᓗᓕᐊᖑᔪᑦ ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᕆᔪᒪᔪᖓᓕ ᑖᔅᓱᒧᖓ ᒥᓂᔅᑕᒧᑦ 
ᐃᒡᓗᓕᕆᔨᒃᑯᓐᓄᑦ ᑲᒪᔪᒧᑦ.  
 
ᑕᐃᒪᐃᓛᒃ ᓄᓇᕗᒻᒥᐅᑦ ᓄᓇᓖᑦ 
ᐃᒡᓗᓕᐅᕐᕕᐅᕙᓪᓕᐊᒻᒪᑕ ᑕᒪᒃᑯᓂᖓ 
ᑲᑎᓐᖓᔪᓂᒃ. ᐃᓚᖏᓪᓗ 
ᐱᔭᕆᐊᑭᓪᓕᕙᓪᓕᐊᓪᓗᑎᒃ. ᑖᒃᑯᐊᓕ ᓄᓇᑦᑎᓐᓂᑦ 
ᒪᕐᕉᒃ ᑕᐃᒫᒃ ᑲᑎᓐᖓᔪᑯᑖᒃ ᐱᓕᕆᐊᖑᕙᓪᓕᐊᔫᒃ 
ᐃᖅᑲᓇᐃᔭᖅᑎᑎᓪᓚᕆᒻᒪᑕᓗ ᓄᓇᑦᑎᓐᓂᒥᐅᑕᕐᓂᑦ 
ᑕᒫᓂ 18 ᑕᒫᓂᖃᐃ ᖃᓂᒋᔮᓂᖃᐃ 
ᓄᓇᑦᑎᓐᓂᒥᐅᑕᐃᑦ ᐃᖅᑲᓇᐃᔭᕐᖓᑕ. 
ᑲᒪᔨᖃᖅᑐᑎᑦ ᐊᑕᐅᓯᖅ, ᒪᕐᕈᐃᓐᓈᓂᓘᓐᓃᑦ 
ᓄᓇᑦᑎᓐᓂᒥᐅᑕᐅᖏᑑᓐᓂᒃ. 
 
ᑖᓐᓇᓕ ᐊᐱᕆᔪᒪᔭᕋ ᒥᓂᔅᑕ ᑕᐃᒪ 
ᐅᖃᐅᔾᔭᐅᓚᐅᕋᒪ ᑖᒃᑯᐊ ᐃᓪᓗᑦ 
ᐊᕙᓗᓯᒪᑦᑎᐊᓕᖅᑐᑎᑦ ᖁᓕᓯᒪᑦᑎᐊᓕᖅᑐᑎᑦ 
ᐊᒻᒪᓗ ᐅᖅᑰᓂᖃᓕᖅᑐᑎᑦ ᐃᓗᖏᑦ ᑖᒃᑯᐊ 
ᐅᖅᑰᓴᓚᐅᑲᒃᑑᒐᓗᐊᖅ. ᑕᕝᕙ ᕿᓯᐊᓂ 
ᐅᖃᐅᔾᔭᐅᓚᐅᕋᒪ ᑕᒫᓂᒎᖅ ᓄᖅᑲᖁᔭᐅᓐᓂᕐᖓᑕ 
ᓅᕖᐱᕆ 24, ᐅᑎᒃᑲᓐᓂᖁᔭᐅᓪᓗᑎᑦ ᑕᐅᕙᓂ 
ᑭᓯᐊᓂ ᒪᐃᒥ, ᒫᑦᓯᒥᑦ ᐅᕝᕙᓘᓐᓃᑦ ᒪᐃᒥᑦ. 
 
ᑕᒪᓐᓇ ᐅᑭᐅᓕᒫᖅ ᕿᑲᕐᓂᐊᕐᖓᒍ 
ᑮᓇᐅᔭᓕᐅᕆᐊᖃᕐᓂᖅᐹᖑᓪᓗᑎᑦ ᐅᑭᐅᒃᑯᑦ 
ᑕᒪᒃᑯᐊ ᐱᓕᕆᔩᑦ ᓄᓇᑦᑎᓃᑦᑐᑦ ᐊᓯᖏᓐᓂᑦ 
ᐱᓕᕆᐊᒃᓴᖃᒃᑲᓐᓂᓗᐊᖏᒻᒪᑕ. ᑕᐃᒫᒃ 
ᐅᖅᑰᓕᖅᑎᓪᓗᒋᑦ ᑖᒃᑯᐊ ᐅᖅᑰᓴᕈᓐᓇᓕᖅᑎᓪᓗᒍ 
ᐃᓪᓗ ᒪᑐᔭᐅᑦᑎᐊᒻᒪᕆᓐᓂᐊᐸᖅᑲᐃ ᑕᐅᕗᖓ 
ᐅᐱᕐᖓᒃᓵᒧᑦ ᐅᓪᓗᒥᑦ 
ᑭᖑᓪᓕᖅᐹᕋᔭᓐᖑᐊᓚᐅᕐᖓᑕ ᑕᒪᓐᓇᖃᐃ 
ᑕᐃᒪᐃᓕᖓᓂᐊᖅᑲ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᒡᓗᓕᕆᔨᕐᔪᐊᑯᓐᓄᑦ ᑲᒪᒋᔭᓕᒃ, ᒥᓂᔅᑕ Hᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᒃ ᓴᖅᑭᑎᑦᑎᕋᑖᕋᕕᑦ. ᐅᖃᖅᑏ, 
ᑖᒃᑯᐊ ᑕᓪᓕᒪᓂᑦ ᐅᐃᒍᓕᕇᑦ ᑖᒃᑯᐊ 
ᐅᖃᐅᓯᕆᔭᖏᑦ ᑳᓐᑐᕌᕈᑕᐅᔪᔪᑦ ᓄᓇᓕᖓᓐᓄᑦ 
ᐃᒡᓗᓕᕆᔨᒃᑯᓐᓄᑦ ᐸᓐᓂᖅᑑᒥ. 
 
ᑐᑭᓯᐅᒪᔭᒃᑯᑦ ᐱᒋᐊᓚᐅᖅᑐᖅ ᒪᐃᖑᑎᓪᓗᒍ ᐊᒻᒪᓗ 
ᐱᐊᓂᓐᓂᐊᕆᐊᖅᓯᒪᔪᑦ ᔫᓂ 2010-ᒥᑦ. ᑖᒃᑯᐊ 
ᖃᓄᐃᓕᖓᓂᐊᕐᒪᖔᑕ ᐊᔾᔨᒌᖏᑐᓪᓗ 
ᐃᖅᑲᓇᐃᔭᖅᑏᑦ, ᑖᒃᑯᐊᖑᑎᓪᓗᒋᑦ ᑳᓐᑐᕌᖅᑐᓪᓗ 
ᑐᓴᖅᑎᑦᑎᔪᓐᓇᖏᓐᓇᒪ. 
 
ᑭᓯᐅᓂ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᒫᓐᓇ 
ᐃᖅᑲᓇᐃᔭᖅᑎᒃᑲ ᐊᐱᕆᓯᒪᒐᒃᑭᑦ 
ᖃᐅᔨᒋᐊᖁᓪᓗᒋᑦ ᐅᕙᓐᓄᑦ ᑎᑎᕋᖃᑖᓚᐅᕐᒪᑦ 
ᐃᓱᒫᓘᑎᒥᓂᒃ ᐊᒻᒪ ᐅᑕᖅᑭᑐᐃᓐᓇᓕᕋᒪ 
ᑭᐅᔾᔪᑎᒋᔪᓐᓇᖅᑕᕐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᒥᓂᔅᑕᐅᑉ ᐅᖃᐅᓯᕆᔭᖓ ᑐᑭᓯᑦᑎᐊᖅᑕᕋᓗᐊᕋ. 
ᑭᓯᐊᓂ ᑕᑉᐱᑲᓐᖓᓪᓕ ᓄᓇᑦᑎᓐᓂᒥᐅᑕᕐᓂᑦ 
ᐅᖃᐅᔾᔭᐅᓚᐅᕋᑦᑕ ᑭᓐᖓᕐᒥᐅᓄᒡᒎᖅ ᑕᐅᕙᓂ 
ᐃᒡᓗᓕᕆᔨᖅᔪᐊᒃᑯᓐᓄᑦ ᑕᐃᒪᐃᖁᔭᐅᒻᒪᑕ 
ᓄᓇᑦᑎᓐᓂᒥᐅᑕᐅᖏᑦᑐᓄᑦ. ᑕᒪᓐᓇ 
ᑕᐃᒪᐃᓕᖓᖏᑉᐸᑦ ᑕᐃᒪᐃᓕᖓᑉᐸᓘᓐᓃᑦ 
ᖃᐅᔨᒋᐊᖅᑕᐅᖁᔭᕋᓗᐊᕋ. 
 
ᓄᓇᑦᑎᓐᓂᒥᐅᑕᐃᓪᓕ ᐃᖅᑲᓇᐃᔭᖁᔨᓂᐊᕐᖓᑕ 
ᐅᑭᐅᒃᑯᑦ ᐃᖅᑲᓇᐃᔮᔅᓴᖅᑕᖃᓗᐊᖅᑎᓐᓇᒍ  

ᓄᓇᑦᑎᓐᓂ ᑖᒃᑯᐊᓗ ᐱᓕᕆᔪᓐᓇᑎᐊᖅᑐᑎᑦ 
ᐅᑭᐅᖑᒐᓗᐊᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᖁᒻᒧᐊᑦᑐᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑎᒧᑦ 
ᑎᑎᕋᓚᐅᕐᒪᑦ ᐅᕙᓐᓄᑦ ᑕᒪᓐᓇ 
ᐅᖃᐅᓯᐅᓚᐅᕐᒥᒻᒪᑦ ᐊᒻᒪᓗ ᐱᓕᕆᕕᑦᑕ 
ᐃᖅᑲᓇᐃᔭᖅᑎᖏᓐᓄᑦ ᑕᒪᓐᓇ 
ᖃᐅᔨᒋᐊᖅᑕᐅᑎᓯᒪᔭᕋ ᓱᓕ ᑭᐅᔭᐅᓚᐅᖏᓐᓇᒪ. 
ᐄ, ᑕᐃᒃᑯᐊᓗ ᐅᖃᕐᕕᐅᓂᐊᖅᑐᑦ ᐸᓐᓂᖅᑑᒥᑦ 
ᐃᓪᓗᓕᕆᔨᒃᑯᑦ ᖃᓄᐃᓕᖓᒻᒪᖔᑦ ᑕᒪᓐᓇ.  
 
ᖃᐅᔨᒪᒐᒪ ᑖᒃᑯᐊ ᑕᒪᕐᒥᒃ ᐸᕐᓇᐅᑕᐅᓯᒪᔪᑦ. 
ᑕᓪᓕᒪᓕᒃ ᐅᐃᒍᓕᕇᓄᑦ ᐃᓚᖓᑦ 72-ᐳᓴᓐ 
ᐱᐊᓂᒃᓯᒪᓕᖅᑐᖅ ᐊᒻᒪᓗ ᑕᒪᒃᑯᐊ ᐅᐊᔭᖏᑦ 
ᑭᓯᐊᓂ ᐋᖅᑭᒃᓱᕆᐊᖃᓕᖅᑐᑦ. 
 
ᐊᓯᐊᓂᖅᑲᐃ ᑳᓐᑐᕌᖅᑎᑦᑎᑲᓐᓂᕆᐊᖃᕐᒪᖔᕐᒥᒃ 
ᖃᐅᔨᒪᓐᖏᑦᑐᖓ ᑕᒪᑐᒧᖓ 
ᐋᖅᑭᒃᓱᖅᑕᐅᒋᐊᖃᕐᓂᖓᓄᑦ ᐊᓯᖏᑦ ᓄᑖᑦ 
ᐱᓕᕆᔩᑦ ᐱᒋᐊᓚᐅᖏᓐᓂᖏᓐᓂᑦ ᑭᓯᐊᓂ ᑕᒪᓐᓇ 
ᖃᐅᔨᒋᐊᕐᓂᐊᖅᑕᕋ ᒪᓕᒐᓕᐅᖅᑎᓗ 
ᑐᓴᖅᑎᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 093 - 3(2): ᒥᓂᔅᑕᐅᑉ ᑐᒡᓕᕆᔭᖓ 

ᒪᓕᖓᕿᔨᒃᑯᓐᓄᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᕆᒃᑲᓐᓂᕈᒪᓕᕐᒥᔭᕋ ᓯᕗᓕᖅᑎ. 

ᑖᓐᓇ ᒫᓐᓇᒫᐸᓘᓚᐅᖅᑐᖅ ᐃᒫᒃ ᒪᓕᒐᒃᑯᑦ 
ᐊᓚᒃᑲᖅᑎᒋᐊᕋᒃᑯ ᑭᓯᐊᓂ ᐅᖃᓕᒫᓕᓚᐅᕐᒥᒐᑦᑕ 
ᑖᓐᓇ ᑐᖏᓕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ 
ᑕᐃᑲᓃᒍᓐᓃᕐᖓᑦ. ᑕᐃᒫᒃ ᑕᐃᒪᐃᑦᑐᖃᕐᓂᐊᑎᓪᓗᒍ 
ᐱᕙᓪᓕᐊᔪᒃᑯᑦ ᓇᓗᓇᐃᖅᓯᓲᖑᒐᓗᐊᕋᑦᑕ ᒐᕙᒪᐃᑦ 
ᓇᒥᓕᒫᖅ. ᓱᒻᒪ ᑕᒪᓐᓇ ᐃᔨᕋᖅᑑᔾᔭᐅᓇᓱᓚᐅᖅᑲ 
ᖃᓄᖅ ᐲᖅᑕᐅᑐᐃᓐᓇᕐᓂᕆᓚᐅᖅᑕᖓ ᑖᓐᓇ 
ᑐᖏᓕᐅᔪᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᓄᓇᕗᒻᒧᑦ ᓯᕗᓕᖅᑎ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇ ᐊᐱᕆᕋᑖᖅᑐᖅ ᖁᔭᓐᓇᒦᒃ. ᐊᒻᒪᓗ 
ᖃᐅᔨᒪᔪᖓ ᖃᐅᔨᒪᔪᖅ ᑕᒪᑐᒥᖓ 
ᐃᖅᑲᓇᐃᔭᖅᑎᒥᒃ ᐱᓕᕆᓂᕐᒥᑦ 
ᖃᓄᐃᓕᐅᕆᐊᖃᕐᒪᖔᑦᑕ. ᑕᕝᕙᓂ 
ᐃᓂᓐᓃᓕᖅᖢᖓ ᐋᖅᑭᓯᓯᒪᒐᒪ ᐃᖅᑲᓇᐃᔭᖅᑎᓂ 
ᖁᑦᑎᓂᖅᓴᐅᔪᓂᑦ ᑲᑎᒪᔨᐅᔪᓂᑦ. 
 
Senior Personnel Secretariat-ᖑᓂᕋᖅᑕᐅᔪᑦ 
ᖃᓪᓗᓈᑎᑐᑦ. ᑖᒃᑯᓂᖓ ᑲᑎᒪᖃᑎᖃᖃᑦᑕᖅᑐᖓ 
ᑕᒪᒃᑯᓂᖓ ᐃᖅᑲᓇᐃᔭᖅᑎᓂᑦ 
ᐱᓕᕆᐊᖃᕆᐊᖃᖔᕋᑦᑕ ᑖᒃᑯᐊᓗ 
ᑲᑎᒪᔨᐅᖃᑎᒋᔮᒃᑲ ᒐᕙᒪᓕᕆᓂᕐᒧᑦ Government 
House Leader ᐃᒪᐃᓕᖓᔪᖅ ᐃᓄᒃᑎᑐᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᓯᕗᓕᖅᑎᒋᔭᕗᑦ ᓗᐃ ᑕᐹᖅᔪᒃ 
ᐊᒻᒪᓗᑦᑕᐅᖅ ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᒥᓂᔅᑕᐅᔪᖅ ᑖᒃᑯᓂᖓ ᑲᑎᒪᔨᕋᓛᖃᖅᖢᖓ ᐱᒐᒪ.  
 
ᑕᒪᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᓕᕌᖓᑦᑕ 
ᑕᖅᑲᐅᖓ ᖃᓄᐃᑦᑑᓂᖏᓐᓂᓪᓗ ᖃᓄᕐᓗ 
ᖃᓄᐃᒃᑲᓐᓂᕆᐊᖃᕐᒪᖔᑕ ᐃᓄᓕᒫᓄᓪᓕ 
ᑐᕌᖓᖃᑦᑕᖏᒻᒪᑕ ᑕᒪᓐᓇ ᐊᐱᕆᕋᑖᖅᑐᖅ 
ᒪᓕᒐᓕᐅᖅᑎᐅᖃᑎᒋᔭᕋ ᑐᑭᓯᐅᒪᑦᑎᐊᖅᑑᒐᓗᐊᖅᑐ 
ᑕᒪᒃᑯᓂᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ 
ᖁᕕᐊᓇᓐᖏᑦ ᐊᑐᖅᑐᒋᑦ ᖃᐅᔨᒪᔭᑎᑦ ᑭᓯᐊᓂ 
ᑭᐅᔭᕆᐊᖃᓲᖑᒐᑦᑕ ᑕᒪᒃᑯᓄᖓ  

ᑭᒡᒐᑐᖅᑕᓕᒫᑦᑎᓐᓂ ᓱᒻᒪᑦ ᑕᐃᒫᒃ 
ᐃᓕᖅᑯᓯᖃᕆᐊᖃᓚᐅᕐᒪᖔᑦ. 
 
ᑕᐃᒪ ᑭᐅᔭᐅᓐᖏᓐᓇᒪ ᖃᓄᐃᒻᒪᖔᖅ 
ᐃᔨᕋᖅᑑᔭᐅᓐᓂᕐᒪᖔᖅ ᓄᓇᕗᒻᒥᐅᑦ ᐊᒻᒪᓗ 
ᓯᓚᑦᑎᑦᑎᓃᑦᑐᑦ ᒐᕙᒪᐅᔪᑦ ᑖᒃᑯᓂᖓ ᐊᓪᓚᕝᕕᓂᑦ 
ᐊᑐᕆᐊᖃᖅᐸᑦᑐᓂᑦ ᑭᐅᔭᐅᓚᐅᓐᖏᒻᒪᑕ. ᖃᓄᐃᒻᒪᑦ 
ᐊᓯᔾᔨᑲᓪᓚᓚᐅᖅᑲ ᐊᒻᒪᓗ ᓱᒻᒪᓪᓗ 
ᐊᓚᒃᑲᐅᒪᑦᑎᐊᓚᐅᓐᖏᓚᑦ ᓄᓇᕗᑦ 
ᑭᒡᒐᑐᖅᑕᓕᒫᑦᑎᓐᓂ ᓱᒻᒪᑦ ᑕᐃᒪᐃᒋᐊᖃᓚᐅᕐᒪᖔᖅ 
ᑖᓐᓇ ᑭᐅᔭᐅᒋᐊᖁᔭᕋᓗᐊᕋ? ᓯᕗᓕᖅᑎᐅᓪᓗᓂ 
ᑕᒪᒃᑯᓂᖓ ᑲᒪᒋᐊᖃᓲᖑᒐᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᒪᑐᒥᖓ ᑲᒪᑦᑎᐊᕋᓱᒋᔪᖓ ᓱᓕᔪᖅᓴᑦᑎᐊᖅᑐᖓ 
ᑲᒪᒋᔭᕗᑦ ᑕᒪᓐᓇ. ᐅᖃᕋᑖᕋᒪ ᐃᓄᓕᕆᓂᕐᒧᑦ 
ᐃᖅᑲᓇᐃᔭᖅᑐᓄᑦ ᐱᓪᓗᒋᑦ personnel issues 
ᑕᒪᒃᑯᐊ. ᑭᒃᑯᓕᒫᓄᓪᓕ ᒪᑐᐃᖓᓲᖑᓐᖏᒻᒪᑕ 
ᓇᒥᑐᐃᓐᓇᖅ ᑕᐃᒪᓐᓇ. 
 
ᐊᒻᒪᓗᑦᑕᐅᖅ ᐅᖃᕈᒪᒋᕗᖓ ᐅᖃᖅᑎᑦᑎᔩ, ᑖᓐᓇ 
ᑭᖑᕐᕕᖅᑎᒋᓂᐊᖅᑕᖓ ᓱᓕ ᓇᓗᓇᐃᖅ 
ᑭᖑᕐᕕᖅᓯᒪᑲᐃᓐᓇᖅᑐᒥ ᐃᓄᖃᕐᒪᑦ 
ᑕᐃᑲᓃᖏᓐᓇᔾᔮᖏᑦᑐᒥᑦ ᐊᒻᒪᑦᑕᐅᖅ ᑕᖅᑲᐅᖓ 
ᐱᔪᒪᔾᔪᑎᓂᑦ ᓴᖅᑭᑎᑦᑎᓯᒪᓪᓗᑕ ᑕᒪᓐᓇ ᐱᔭᕇᖅᐸᑦ 
ᑐᓴᐅᒪᑎᑦᑎᓛᕐᒥᔪᒍᑦ. ᓱᓕ ᒫᓐᓇ ᐱᔭᕇᓐᖏᒻᒪᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᒐᓱᑐᐃᓐᓇᖅᑐᒍᑦ ᓱᒻᒪᑦ ᐃᔨᕋᖅᑐᓚᐅᖅᑭᑦ? 
ᑭᒃᑯᓕᒫᓄᑦ ᐊᓚᒃᑲᐅᒪᑦᑎᐊᕆᐊᖃᕋᑦᑕ ᖃᓄᖅ 
ᐱᐅᓯᖃᕐᒪᖔᑦᑕ. ᐃᒫᒃ ᐊᕘᓇ ᕿᓂᕆᐊᓕᒃᑯᑦ 
ᑭᓯᐊᓂ ᓇᓂᓯᒋᐊᖃᓚᐅᕋᑦᑕ ᓱᒻᒪᑦ ᖃᓄᐃᒻᒪᑦ 
ᑕᕝᕙᓃᑦᑐᖃᕈᓐᓃᕐᒪᖔᖅ. ᑕᐃᒫᒃ 
ᐃᓕᖅᑯᓯᖃᕆᐊᖃᓐᖏᒃᑲᓗᐊᕋᑦᑕ ᓇᓕᐊᑐᐃᓐᓇᖅ 
ᐲᖅᑲᑦ ᐊᓚᒃᑲᖅᑎᒋᐊᖃᕋᑦᑎᒍ ᑭᒃᑯᓕᒫᓄᑦ 
ᑕᕝᕙᓃᒍᓐᓃᖅᑐᖅ ᐊᒻᒪᓗ 
ᐅᓂᒃᑳᕆᐊᖃᖅᑎᑕᐅᓲᖑᒻᒥᔪᒍᑦ ᓱᒻᒪᑦ 
ᑕᐃᒪᐃᒋᐊᖃᓚᐅᕐᒪᖔᖅ. ᑖᒃᑯᐊ ᑕᕝᕙ 
ᐊᐱᖅᑯᑎᑐᐃᓐᓇᒃᑲ ᖃᓄᐃᒻᒪᖔᖅ 
ᑕᐃᒪᐃᒋᐊᖃᓚᐅᕐᒪᖔᑕ ᑕᒪᓐᓇ ᐃᓕᖅᑯᓯ 
ᐊᔾᔨᒋᔭᐅᒍᓐᓃᖅᑎᑕᐅᓪᓗᓂ ᑖᔅᓱᒧᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᑎᑦᑎᔩ. 
ᐊᔾᔨᒋᔭᐅᔪᓐᓃᖅᑎᑦᑎᖅᑰᔨᓐᖏᑦᑎᐊᖅᑐᖓ ᓱᓕ 
ᑕᒪᑐᒥᖓ ᐱᓕᕆᔭᕆᐊᖃᖅᑕᑦᑎᓐᓂ 
ᒪᓕᑐᐃᓐᓇᖅᑐᖓ ᐱᒐᒪ. ᑕᐃᒪ ᐅᖃᖅᑲᐅᒐᒪ 
ᑲᑎᒪᔨᕋᓛᖃᕋᒪ ᑕᒪᒃᑯᓂᖓ ᐱᓕᕆᔪᓂᑦ. 
 
ᐊᒻᒪᑦᑕᐅᖅ ᐃᖅᑲᐅᒪᒍᓂ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓄᑦ 
ᐲᖅᑎᑦᑎᖃᑦᑕᖅᓯᒪᓚᐅᕐᒥᔪᖅ 7-ᖏᓐᓄᑦ 8-ᖏᓐᓄᑦ 
ᐲᖃᑦᑕᖅᓯᒪᔪᑦ ᖃᖓᓐᖑᐊᖅᔪᑐᐃᓐᓇᕋᖔᑕ 
ᐲᖅᑎᑉᐸᒌᖅᑐᐸᒃᖢᓂᒋᑦ ᐊᓯᐊᓂᑦᑕᐅᖅ 
ᑭᖑᕝᕕᖅᐸᒃᖢᓂᒋᑦ ᑕᐃᒪᓐᓇ ᐊᓯᖏᓪᓗᑦᑕᐅᖅ 
ᐊᖓᔪᖅᑲᐅᑏᑦ ᑕᐃᒪᐃᓕᐅᖃᑦᑕᓚᐅᕐᒥᖕᒪᒋᑦ ᑖᓐᓇ 
ᑐᑭᓯᐅᒪᔪᖅ ᖃᐅᔨᒪᔪᖓ. ᑭᓯᐊᓂᑦᑕᐅᖅ ᑕᒪᓐᓇ 
ᐲᖅᑎᑲᑕᐃᓐᓈᓗᒃᖢᓂ ᐱᐅᓐᖏᒻᒪᑦ ᑭᓯᐊᓂ 
ᐱᔭᕆᐊᖃᕌᖓᑕ ᓱᖁᑎᒋᔭᕆᐊᓖᑦ ᑕᒪᒃᑯᐊ 
ᐱᓕᕆᐊᖑᓲᖑᖕᒪᑕ ᑕᐃᒪᓐᓇ 
ᒪᓕᑐᐃᓐᓇᖅᖢᑕᑦᑕᐅᖅ ᑕᐃᒪ ᐅᖃᖅᑲᐅᒐᒪ 
ᓇᓗᓇᐃᕆᓛᖅᑐᒍᑦ. 
 
ᑕᐃᓐᓇ ᓂᕈᐊᖅᑕᐅᔪᖅ ᑭᓇᐅᖕᒪᖔᑦ ᑕᒪᒃᑯᐊ 
ᑐᓴᖅᑕᐅᔭᕆᐊᓖᑦ ᓇᓗᓇᐃᑦᑎᐊᓛᕐᒥᔭᕗᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐱᖓᔪᐊᑦ 
ᑭᖑᓪᓕᖅᐹᒥᒃᓗ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᒃᑯᐊ 
ᐅᓄᖅᑐᐃᑦ ᐱᖃᑦᑕᖅᓯᒪᔪᑦ ᓯᕗᓂᑦᑎᓐᓂᑦ 
ᓵᒍᓐᓇᖏᑕᒃᑲ ᐅᓂᒃᑳᕆᐊᖃᖅᐸᓚᐅᖅᑐᖓ ᓱᒻᒪ 
ᑕᐃᒪᐃᓚᐅᕐᒪᖔᑕ ᐊᒻᒪᓗ ᐊᓚᒃᑲᐅᒪᑎᑦᑎᐊᖅᑐᒋᑦ 
ᓯᓚᑎᑦᑎᓐᓄᑦ. ᐅᓇ ᐱᕆᐊᖃᓕᓚᐅᕐᒥᒻᒪᑦ ᐃᓛᒃᓗ 
ᓇᖕᒥᓂᒃ ᐲᓚᐅᕐᖓᑦ. 
 
ᑕᒪᒃᑯᐊ ᐅᓂᒃᑳᕆᖃᑦᑕᕆᐊᖃᓚᐅᕋᒃᑭᑦ 
ᓇᓕᐊᑐᐃᓐᓇᖅ ᐊᓯᔾᔨᕆᐊᖃᕐᓂᕋᐃᒻᒪᑦ. ᑕᐃᒪᒃ 
ᑖᓐᓇ ᐃᒫᒃ ᐃᔨᕋᖅᑐᕐᕕᐅᔮᖅᑐᓂ 
ᐊᓚᒃᑲᐅᒪᑎᑕᐅᒐᓂ, ᑐᒻᒪᑦ ᑕᐃᒪᐃᒋᐊᖃᕐᒪᖔᑦ 
ᑕᒪᓐᓇ ᐊᐱᖅᑯᑎᒋᑐᐃᓐᓇᖅᑕᕋ. ᐄ ᑕᒪᓐᓇ 
ᐃᓕᖅᑯᓯᒋᒋᐊᖃᖃᑦᑐᓚᐅᖅᑕᕗᑦ ᐅᓄᖅᑐᓄᑦ. 
ᑭᓯᐊᓂᓕ ᓯᓚᑎᑦᑎᓐᓄᑦ 
ᐊᓚᒃᑲᐅᒪᑦᑎᐊᖅᐸᓚᐅᖅᑐᒍᑦ ᓱᒻᒪᑦ 
ᑕᐃᒪᐃᒋᐊᖃᓚᐅᕐᒪᖔᑦ. ᑕᐃᒪᐃᒻᒪᑦ ᓱᒻᒪᓪᓕ 
ᐃᔨᕋᖅᑑᔾᔭᐅᓇᓱᓚᐅᖅᐱᑕ ᑕᒪᑐᒪ ᒥᒃᓵᓄᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᒃ. ᓯᕗᓕᖅᑎ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᐃᒪ ᐅᖃᕋᑖᕋᒪ ᐃᖅᑲᓇᐃᔭᕐᓂᐅᑉ ᐃᓗᐊᓃᑦᑐᓂᒃ 
ᑕᖅᑲᐅᖓ ᓯᓚᑎᑦᑎᓐᓄᑦ ᖃᓄᐃᓐᓂᕕᓂᖏᓐᓂᑦ 
ᐅᖃᕆᐊᖃᖏᓐᓇᑦᑕ. ᓲᕐᓗ ᖃᓪᓗᓈᑎᑐᑦ ᐅᖃᕋᒃᑯ 
(ᑐᓵᔨᑎᖑᑦ) ᑲᓐᖑᓇᖅᑐᖅᓯᐅᑦ. 
 
(ᑐᓵᔨᒃᑰᕈᓐᓃᖅᑐᖅ) ᖃᐅᔨᒪᔪᖅ ᑕᐃᓐᓇ 
ᐲᖅᑎᓚᐅᖅᓯᒪᖕᒥᔭᖓ ᐃᖅᑲᖅᑐᐃᓂᓕᕆᓂᕐᒧᑦ 
ᐅᖃᓚᐅᖅᓯᒪᖏᑦᑐᕐᓕᑦᑕᐅᖅ ᖃᓄᐃᒻᒪᑦ 
ᐲᖅᑎᒻᒪᖔᕐᒥᐅᒃ ᒥᓂᔅᑕᒧᑦ ᑐᖏᓕᐅᓚᐅᖅᓯᒪᔪᖅ 
ᓄᐊᕋ. ᑕᐃᒪᓐᓇ ᖃᐅᔨᒪᑦᑎᐊᖅᑐᖅ ᑕᒪᓐᓇ 
ᖃᓄᐃᑦᑑᓂᖓᓂᑦ. 
 
ᐊᒻᒪᓗ ᖃᓄᐃᓕᐅᕐᓗᓂ ᐱᓕᕆᔭᕆᐊᖃᕐᓂᖓᓂᑦ 
ᐅᖃᒃᑲᓐᓂᕈᒪᑐᐃᓐᓇᖅᐳᖓ ᑲᑎᒪᔨᕋᓛᒃᑲ ᑖᒃᑯᐊ 
ᐃᓚᒋᓪᓕᓗᒋᑦ ᐱᓕᕆᐊᕆᓚᐅᕋᑦᑎᒍᑦ ᑕᒪᓐᓇ 
ᐅᕙᖓᑐᐊᖅ ᓇᖕᒥᓂᖅ ᐱᓕᕆᐊᕆᓚᐅᖏᓐᓇᒃᑯ 
ᐱᔭᕆᐊᖃᖅᑕᕗᑦ ᒪᓕᒃᖢᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐱᑕᖃᕈᓐᓃᖅᐸᑦ, ᑎᑎᕋᖅᓯᒪᔪᑦ 
ᐊᐱᖅᑯᑎᑦ. ᑲᑎᒪᔾᔪᑎᒃᓴᓂᑦ. ᑭᐅᔾᔪᑏᑦ 
ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᒥᔅ ᑐᐱᖅ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 

3(2): ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ 
ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᑕ 
ᑎᒥᖁᑎᖏᓐᓂ (ᑎᑎᕋᖅᑎᐅᑉ ᑐᒡᓕᐊ) 

 
ᑎᑎᕋᖅᑎᐅᑉ ᑐᒡᓕᐊ (ᑐᓵᔨᒃᑯᑦ): ᖁᔭᓐᓇᒦᒃ. 
ᑭᐅᔾᔪᑎᖃᕋᒪ ᐊᐱᖅᑯᒻᒧᑦ. 1-3 ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑎᑎᕋᖅᑎᒨᖅᑐᖅ. 
ᖁᔭᓐᓇᒦᒃ. 
 



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑎ: (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᓂᑦ 
8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖁᑎᓄᑦ. 
ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᓂᑦ ᑭᐅᔾᔪᑏᑦ 
ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑏᑦ 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
13. ᓴᖅᑭᑎᑦᑎᓂᒃ ᑎᑎᕋᖅᓯᒪᔪᒥᒃ. ᒥᔅ ᑐᐱᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 046 - 3(2): ᑭᐅᔾᔪᑎᒃ 

ᐊᑎᓕᐅᕈᑕᐅᓯᒪᔪᒧᑦ 001 - 3(2) 
ᐃᖃᓗᐃᑦ ᑰᖓᓄᑦ ᐃᑳᕈᑎᓕᐅᖅᑕᐅᔪᒪᔪᖅ 
(ᑎᑎᕋᖅᑎᐅᑉ ᑐᒡᓕᐊ) 

ᑎᑎᕋᖅᑎᐅᑉ ᑐᒡᓕᐊ (ᑐᓵᔨᒃᑯᑦ): ᖁᔭᓐᓇᒦᒃ, 
ᓴᖅᑭᑦᑎᔪᒪᒐᒪ ᑐᒃᓯᕋᐅᑎᓂᒃ ᐊᑎᓕᐅᖅᓯᒪᔪᓂᒃ 1-
(2) ᑖᓐᓇ ᐊᕙᑎᓕᕆᔨᒃᑯᓐᓄᑦ ᓴᖅᑭᑎᑕᐅᔪᖅ 
ᐊᒡᓚᒃᑎᒨᖅᑕᐅᓪᓗᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᓯᓂᖅ 
ᑎᑎᕋᖅᓯᒪᔪᓂᒃ. ᒥᔅᑕ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 047 - 3(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ 
ᐊᓚᒃᑲᕈᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ 
ᐅᓂᒃᑳᕆᔭᐅᓯᒪᔪᑦ ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ ᐃᓄᐃᑦ 
ᐃᖅᑲᓇᐃᔭᖅᑎᖏᓐᓄᑦ ᐸᕐᓇᐅᑏᑦ 2009-2013ᒧᑦ, 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑖᒃᑯᐊ ᖃᐃᑕᐅᓕᑦ 
ᑎᑎᕋᖅᓯᒪᔪᑦ. 
 
ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ. ᒪᓕᒐᓕᐅᖅᑎ 
ᓂᒋᐊᓄᑦ ᑲᖏᖅᖠᓂᐅᑉ, ᒥᔅᑕ ᑰᓕ.  
 
ᓴᖅᑭᑕᐅᔪᖅ ᑎᑎᖅᑲᒃ 048 - 3(2): 2007-

2008 ᐊᕐᕌᒍᑕᒫᑦ ᐅᓂᒃᑳᖓᑦ ᐊᐅᓚᑦᑎᔨᒥᒃ 
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ 
(ᑰᓕ) 

 
ᓴᖅᑭᑕᐅᔪᖅ ᑎᑎᖅᑲᒃ 049 - 3(2): 2008-

2009 ᐊᕐᕌᒍᑕᒫᑦ ᐅᓂᒃᑳᖓᑦ ᐊᐅᓚᑦᑎᔨᒥᒃ 
ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓄᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᑯᐊᑦᑕᐅᖅ ᓴᖅᑭᑦᑐᒪᓪᓗᒋᑦ 2007-08 ᐊᕐᕌᒍᑕᒫᑦ 
ᑖᒃᑯᐊ ᐅᓂᒃᑳᖅᓯᒪᔪᑦ ᑕᕝᕙᖔᖅᑐᑦ 
ᐊᖓᔪᖅᑳᖓᓐᓂᑦ ᓱᕈᓰᑦ ᐊᒻᒪ ᐃᓚᒌᑦ ᒥᔅᓵᓄᑦ 
ᐅᓂᒃᑳᖅᓯᒪᔪᑦ. 
 
ᐊᒻᒪᓗᑦᑕᐅᖅ ᐅᖃᖅᑎᑦᑎᔩ, ᐅᓇ 
ᓴᖅᑭᑲᓐᓂᕈᒪᒻᒥᔭᕋᑕᐅᖅ 2008-09 
ᐊᕐᕌᒍᑕᒫᖅᓯᐅᑎᑦ ᑖᒃᑯᐊ ᐊᖓᔪᖅᑳᖏᓐᓃᖔᖅᑐᑦ 
ᓱᕈᓯᓖᔨᒃᑯᑦ ᐊᒻᒪ ᐃᓕᒌᑦ 
ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᑕ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᓂᑦ ᓴᖅᑭᑦᑎᓂᖅ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 050 - 3(2): ᒥᓂᔅᑕᐅᑉ 

ᑐᒡᓕᐊ ᒪᓕᒐᓕᕆᔨᒃᑯᓐᓄᑦ ᓄᖅᑲᖅᑐᖅ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᓚᒃᑲᕈᒪᓕᕐᒥᔭᕋ ᐅᓂᒃᑳᖅᓯᒪᔪᖅ ᓱᒻᒪᑦ 
ᐲᕆᐊᖃᓚᐅᕐᒪᖔᖅ ᑐᖏᓕᐅᔪᖅ 
ᒪᓕᒐᓕᕆᔨᒃᑯᓐᓄᑦ ᒪᐃ 2004-ᒥ. ᑖᒃᑯᐊ 
ᐅᓂᒃᑳᖃᑦᑕᓚᐅᕋᑦᑕ 
ᖃᓄᐃᓕᐅᕈᔾᔭᐅᒋᐊᖃᓚᐅᕐᒪᖔᑕ. ᑖᓐᓇ 
ᐃᖅᑯᓪᓕᐅᑕᐅᖅᑲᐅᒻᒪᑦ ᑕᕝᕙᓂ ᑲᑎᒪᕕᑦᑎᓐᓂ 
ᑕᑯᔅᓴᐅᑎᑦᑎᐊᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 06 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 5, 
2007-2008 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 07 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 
2008-2009 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 09 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 10 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᖅᑲᖅᑐᓄᑦ ᐃᑲᔫᑎᓄᑦ ᐸᕐᓇᐅᑎᒧᑦ 
ᒪᓕᒐᖓᑦ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒥᓱᑲᓪᓛᓘᒻᒪᑕᐅᒃᑯᐊ 
ᐅᖃᓕᒫᖅᑕᐃᓐᓇᕆᓂᐊᖅᑕᒃᑲ.  
 

ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᒥ ᓅᕕᕝᕙ 26, 
2009, ᒪᓕᒐᒃᓴᖅ 6, ᑮᓇᐅᔭᓂᑦ ᐊᑐᖅᑕᐅᓂᐊᖅᑐᓄᑦ 
ᐃᓚᒋᐊᕈᑎᑦ ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 5, 2007-
08, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᖃᐅᔨᒃᑲᐃᕗᖓ, ᕿᑎᖅᑰᒥ ᓅᕕᕝᕙ 26, 
2009, ᒪᓕᒐᒃᓴᖅ 7, ᑮᓇᐅᔭᓂᑦ ᐊᑐᖅᑕᐅᓂᐊᖅᑐᓄᑦ 
ᐃᓚᒋᐊᕈᑎᑦ ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 
2008-09, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᖃᐅᔨᒃᑲᐃᕗᖓ, ᕿᑎᖅᑰᒥ ᓅᕕᕝᕙ 26, 
2009, ᒪᓕᒐᒃᓴᖅ 8, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᖃᐅᔨᒃᑲᐃᕗᖓ, ᕿᑎᖅᑰᒥ ᓅᕕᕝᕙ 26, 
2009, ᒪᓕᒐᒃᓴᖅ 9, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ ᐃᓚᒋᐊᕈᑎᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 1, 2009-2010, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᖃᐅᔨᒃᑲᐃᕗᖓ, ᕿᑎᖅᑰᒥ ᓅᕕᕝᕙ 26, 
2009, ᒪᓕᒐᒃᓴᖅ 10, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2009-
2010, ᓯᕗᓪᓕᖅᐹᒥ ᐅᖃᓕᖅᒫᖅᑕᐅᖁᓪᓗᒍ.  
 
ᑭᖑᓪᓕᖅᐹᒥᓗ ᖃᐅᔨᒃᑲᐃᕗᖓ, ᐅᖃᖅᑏ, ᕿᑎᖅᑰᒥ 
ᓅᕕᕝᕙ 26, 2009, ᒪᓕᒐᒃᓴᖅ 13, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᓄᖅᑲᖅᑐᓄᑦ ᐃᑲᔫᑎᓄᑦ 
ᐸᕐᓇᐅᑎᒧᑦ ᒪᓕᒐᖓᑦ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 
16, ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 
17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 
ᒥᓂᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ ᑕᐃᓐᓇ 
ᐅᓪᓘᓐᓂ ᒪᕐᕉᓐᓂ ᐊᑐᓐᖏᑲᐃᓐᓇᕐᓗᒍ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ 6, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ ᐃᓚᒋᐊᕈᑎᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 5, 2007-08. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ 
ᐊᑐᖅᑎᑎᓐᖏᑲᐃᓐᓇᕈᒪᓪᓗᓂ ᐅᓪᓘᓐᓂᒃ ᒪᕐᕉᓐᓂᒃ 
ᐅᑕᖅᑭᒋᐊᖃᓲᖑᒻᒪᑦ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ 
ᐅᖃᓕᒫᖅᑕᐅᔪᓐᓇᓪᓗᓂ ᓯᕗᓪᓕᖅᐹᒥ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ ᒥᓂᔅᑕ 
ᐲᑕᓴᓐ.  
 
ᒪᓕᒐᒃᓴᖅ 06 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 5, 
2007-2008 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 6, ᑮᓇᐅᔭᓂᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ ᐃᓚᒋᐊᕈᑎᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 5, 2007-08, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᑦᑐᖅ. ᓂᕈᐊᕈᒪᓕᕐᖓᑕ, 
ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ, ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐊᖏᖅᑕᐅᔪᒪᓕᕋᓗᐊᕐᒥᔪᖓ 
ᒪᓕᒐᓕᐅᖅᑎᓄᑦ ᐅᓪᓘᓐᓂᒃ ᒪᕐᕉᓐᓂᒃ 
ᐅᑕᖅᑭᖏᓪᓗᑕ ᓯᕗᓪᓕᐹᒥᑦ ᐅᖃᓕᒫᖅᑕᐅᓂᖓᓄᑦ 
ᒪᓕᒐᒃᓴᖅ 7, ᑮᓇᐅᔭᓂᑦ ᐊᑐᖅᑕᐅᓂᐊᖅᑐᓄᑦ 
ᐃᓚᒋᐊᕈᑎᑦ ᐃᓚᒋᐊᕈᑎᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 
2008-09. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ 
ᐊᑐᖅᑐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᒪᓕᒐᒃᓴᖅ 7 ᐅᖃᓕᒫᖅᑕᐅᔪᓐᓇᓂᐊᕐᒪᑦ 
ᓯᕗᓪᓕᖅᐹᒥᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᔪᓯᒋᑦ. 

 
ᒪᓕᒐᒃᓴᖅ 07 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 
2008-2009 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐅᖃᖅᑎ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᐊᕐᕕᐊᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 7, 
ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 
ᒪᓕᒐᖅ, ᓈᓴᐅᑎᖓ 4, 2008-09, ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᑦᒪᖅ. ᓂᕈᐊᕈᒪᓕᕐᖓᑕ, 
ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ, ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. 
 
ᐊᖏᖅᑕᐅᔪᒪᕗᖓ ᐊᑐᖅᑎᓐᖏᑲᐃᓐᓇᕐᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᑲᐅᔨᒃᑲᐃᓯᒪᒋᐊᖃᕐᓂᖅ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖓᓐᑦ ᒪᓕᒐᒃᓴᖅ 8, ᑮᓇᐅᔭᓄᑦ 
ᐊᑐᖅᑐᔅᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-
2011. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐅᔪᖅ 
ᐊᖏᖅᑕᐅᔪᒪᒻᒪᑦ ᐊᑐᖅᑐᖏᑲᐃᓐᓇᕐᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᖃᐅᔨᒃᑲᐃᓯᒪᒋᐊᓕᒃ ᒪᓕᒐᒃᓴᖅ 8 
ᐅᖃᓕᒫᖅᑕᐅᓂᐊᕐᖓᑦ ᓯᕗᓪᓕᖅᐹᒥᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᔪᓯᒋᑦ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐅᖃᖅᑎ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᐊᕐᕕᐊᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 8, ᑮᓇᐅᔭᑦ  



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
2010-2011, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᑦᒪᖅ. ᓂᕈᐊᕈᒪᓕᕐᖓᑕ, 
ᓈᒻᒪᓴᖅᑐᑦ ᐃᓵᓪᓗᓯ ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ 
ᓈᒻᒪᑦᑐᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ ᒪᓕᒐᓕᐅᖅᑎᓄᑦ 
ᐅᓪᓘᓐᓂᒃ ᒪᕐᕉᓐᓂᒃ ᐊᑐᖅᑎᓐᖏᑲᐃᓐᓇᕐᓗᒍ 
ᑲᐅᔨᒃᑲᐃᓯᒪᔭᕆᐊᓕᒃ ᓯᕗᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ 9, ᐃᓚᒋᐊᕈᑎᐅᔪᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᖓ 1, 2009-2010. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ 
ᐊᑐᖅᑐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᒋᐊᓕᒃ ᒪᓕᒐᒃᓴᖅ 9 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᐊᕐᖓᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᔪᓯᒋᑦ. 
 
ᒪᓕᒐᒃᓴᖅ 09 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐅᖃᖅᑎ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᐊᕐᕕᐊᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 9 
ᐃᓚᒋᐊᕈᑎᐅᔪᖅ ᐊᐅᓚᔾᔪᑎᓄᑦ ᓈᓴᐅᑎᓕᒃ 1, 
2009-2010 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᑦᒪᑦ. ᓂᕈᐊᕈᒪᓕᕐᖓᑕ,  

ᓈᒻᒪᓴᖅᑐᑦ ᐃᓵᒋᔅᓯ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᑮᑦ ᐱᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ ᒪᓕᒐᓕᐅᖅᑎᓄᑦ 
ᐊᑐᖅᑎᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᔭᕆᐊᓕᒃ ᓯᕗᓕᖅᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᖅ 10, 
ᐃᓚᒋᐊᕈᑎᐅᔪᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2009-2010. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ 
ᐊᑐᖅᑎᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᔭᕆᐊᓕᒃ ᒪᓕᒐᒃᓴᖅ 10, 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᐊᕐᖓᑦ ᐅᓪᓗᒥᑦ. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᔪᓯᒋᑦ. 
 
ᒪᓕᒐᒃᓴᖅ 10 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅ 
ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᒃᑲ 
ᐃᑲᔪᖅᑕᐅᒐᒪ ᑕᒪᑐᒥᓐᖓ. 
 
ᐱᖁᔨᕗᖓ ᐃᑲᔪᖅᑕᐅᒐᒪᓗ ᐱᖁᔨᕗᖓ 
ᐊᐃᑉᐱᖅᑲᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᒧᑦ 
ᒪᓕᒐᒃᓴᖅ 10, ᐃᓚᒋᐊᕈᑎᐅᔪᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 
2009-2010, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᓕᕐᖓᑕ 
ᓈᒻᒪᒃᓴᖅᑐᓕᒫᑦ ᐃᓵᓚᐅᕐᒥᓖᑦ, ᓈᒻᒪᒃᓴᖏᑦᑐᑦ, 
ᐱᖁᔨᕗᖔᕈᑦ ᑲᔪᓯᔪᑦ. 
 



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

561

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 18 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 06 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 5, 
2007-2008 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐱᖁᔨᕗᖔᕈᑦ ᐊᐃᑉᐱᖅᑕᐅᓪᓗᖓ 
ᐊᕐᕕᐊᓄᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 6, 
ᑮᓇᐅᔭᓂᑦ ᐃᓚᒋᐊᕈᑎᐅᔪᖅ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 5, 
2007-08, ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᐃᓚᒋᐊᕈᑎᐅᔪᓄᑦ ᐊᐅᓚᓂᖏᓐᓄᑦ 
ᑲᒪᒋᔭᐅᔾᔪᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᕐᕌᒍᖓ ᐃᓱᓕᑦᑐᖅ ᒫᔾᔨ 31 2008 
ᐃᓱᓕᓚᐅᖅᑐᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐱᖁᐅᔨᕗᖔᕈᑦ ᓈᒻᒪᒻᒪᑦ, ᐃᓱᒪᒋᔭᐅᓂᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᓕᕐᖓᑕ, 
ᓈᒻᒪᒃᓴᖅᑐᓕᒫᑦ, ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᖅᔪᖅ. 
 
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑕᓴᓐ. 
 
ᒪᓕᒐᒃᓴᖅ 07 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 
2008-2009 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐱᖁᔨᕗᖓ ᐊᐃᐱᑕᐅᓪᓗᖓ ᐊᕐᕕᐊᓄᑦ 
ᒪᓕᒐᓕᐅᖅᑎᒧᑦ ᒪᓕᒐᒃᓴ 7, ᐃᓚᒋᐊᕈᑎᐅᔪᓄᑦ 
(ᐊᐅᓚᓂᖏᓐᓄᑦ) ᒪᓕᒐᖅ, ᓈᓴᐅᑎᓕᒃ 4, 2008-
09, ᐊᐃᑉᐸᖓᓂᑦ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑏ, ᑖᓐᓇ ᐃᓚᒋᐊᕈᑎᐅᓂᐊᕐᒪᑦ 
ᐊᐅᓚᑕᐅᔾᔪᑎᒋᓚᐅᖅᑕᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᑐᓚᐅᖅᑐᑦ ᐃᓱᓕᖅᑐᒍ ᐊᕐᕋᒍ 
ᒫᑦᓯ 31 2009. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒪᒻᒪᑦ ᐃᓱᒪᒋᔭᐅᓂᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᔅᓴᑦᑐᓕᒫᑦ, ᓈᒻᒪᓴᖏᑦᑐᑦ, ᐱᖁᔨᕗᖔᕈᑦ 
ᑲᔪᓯᑎᔪᖅ, ᒪᓕᒐᒃᓴᖅ 6 ᐊᒻᒪ 7 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᒍᓐᓇᓕᖅᐳᖅ. 
 
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑕᓴᓐ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᐃᑉᐱᖅᑕᐅᓪᓗ 
ᐊᕐᕕᐊᒧᑦ ᒪᓕᒐᒃᓴᖅ 8, ᑮᓇᐅᔭᓄᑦ ᐊᑐᖅᑐᔅᓴᓄᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2010-11, 
ᐊᐃᑉᐸᖓᓂᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᐊᔪᓐᖏᑎᑦᑎᔪᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᑭᑐᔫᑎᓄᑦ ᐊᑐᕐᓂᐊᕐᓂᕐᒧᑦ 
ᐃᓱᓕᓪᓗᒍ ᐊᕐᕌᒍᖓ ᒫᑦᓯ 31, 2011-ᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐱᖁᔨᕗᖔᕈᑦ ᓈᒻᒪᒻᒪᑦ. ᐃᓱᒪᒋᔭᐅᓂᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᔅᓴᖅᑐᓕᒫᑦ ᐃᓵᓚᐅᕐᒥᒋᔅᓯ, ᓈᒻᒪᔅᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 8 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᒍᓐᓇᖅᓯᕗᖅ. 
 
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑕᓴᓐ. 



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᒪᓕᒐᒃᓴᖅ 09 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᑉᐱᑕᐅᓪᓗᖓ 
ᐊᕐᕕᕐᒧᑦ ᒪᓕᒐᒃᓴᖅ 9, ᐃᓚᒋᐊᕈᑎᐅᔪᖅ ᑮᓇᐅᔭᑦ 
(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 2009-10, 
ᐊᐃᑉᐸᖓᓂᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ, ᒪᓕᒐᒃᓴᖅ 
ᐃᓚᒋᐊᖅᑎᑦᑎᒍᓐᓇᓛᕐᖓᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᐃᓚᖏᑦ 
ᐊᑭᑭᓈᕐᓂᖅᓴᐅᓗᑎᒃ ᐊᐅᓚᑕᐅᔾᔪᑎᖏᓐᓄᑦ 
ᒪᑭᒪᔾᔪᑎᓄᑦ ᐊᑭᓕᕆᐊᖃᖅᑐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐊᕐᕌᒍ ᐃᓱᓕᑦᑎᓪᓗᒍ ᒪᑦᓯ 31, 
2010.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪ ᐃᓱᒪᒋᔭᐅᓂᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕐᖓᑦ, 
ᓈᒻᒪᔅᓴᖅᑐᓕᒫᑦ, ᓈᒻᒪᓴᖏᑦᑐᑦ, ᐱᖁᔨᕗᖔᕈᑦ 
ᑲᔪᓯᔪᖅ. ᐱᖁᔭᔅᓴ 9, ᑲᑎᒪᑐᐃᓐᓇᖅᑐᓄᑦ 
ᑲᒪᒋᔭᐅᔪᓐᓇᖅᓯᕗᖅ. 
 
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑕᓴᓐ. 
 
ᒪᓕᒐᒃᓴᖅ 10 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑭᖑᓪᓕᖅᐹᕆᓕᖅᑕᕋ ᑖᓐᓇ. 
 
>>ᐃᓪᓚᖅᑐᑦ 
 
ᐅᖃᖅᑏ, ᐱᖁᔨᕗᖓ ᐊᐃᐱᑕᐅᓪᓗᖓ ᐊᕐᕕᐊᒧᑦ 
ᒪᓕᒐᓕᐅᖅᑎᒧᑦ, ᒪᓕᒐᒃᓴ 10. ᐃᓚᒋᐊᕈᑎᐅᔪᓄᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 
2009-10, ᐊᐃᑉᐸᖓᓂᑦ ᐅᖃᓕᒫᖅᑕᐅᓗᓂ. 
 

ᑖᓐᓇ ᒪᓕᒐᒃᓴᖅ ᐃᓚᒋᐊᕈᓐᓇᖅᑎᑦᑎᕗᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᑕᐃᒃᑯᐊ ᐊᑭᑐᔪᑎᓄᑦ 
ᐊᒃᑐᖅᑕᐅᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᓱᓕᑎᓪᓗᒍ ᐊᕐᕋᒍ ᒫᑦᓯ 31 2010. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒪᒻᒪᑦ ᐃᓱᒪᒋᔭᐅᓂᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᔅᓴᖅᑐᓕᒫᑦ, ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᑎᔪᖅ, ᒪᓕᒐᒃᓴ 10 ᑲᑎᒪᑐᐃᓐᓇᖅᑎᓪᓗᒋᑦ 
ᑲᒪᒋᔭᐅᒍᓐᓇᖅᓯᕗᖅ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 9, ᑲᑎᒪᑐᐃᓐᓇᖅᑎᓪᓗᒋᑦ 
ᑲᒪᒋᔭᑦᓴᐃᑦ ᒪᓕᒐᒃᓴᐃᑦ ᐊᒻᒪᓗ ᐊᓯᖏᑦ. ᒥᔅᑕ 
ᐸᐅᓗᓯ. 
 
ᐱᒋᐊᖅᑎᑕᖅ 008 - 3(2): ᓄᖅᑲᖅᓴᕋᐃᓐᓂᖅ 

(ᐸᐅᓗᓯ) 
ᐸᐅᓗᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᒪᓕᓪᓗᒍ 
ᒪᓕᒐᖅ 46, ᐱᖁᔭᕗᖔ ᐊᐃᑉᐸᑦᑕᐅᓪᓗᖓ 
ᒪᓕᒐᓕᐅᖅᑎ ᐊᒥᖅᑐᕐᒧ, ᑲᑎᒪᓂᐅᔪᖅ 
ᓄᖅᑲᖁᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑎ, 
ᐱᖁᔨᕗᖔᕈᑦ ᓈᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 
ᓈᒪᓴᖅᑐᑦ, ᓈᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᒫᓐᓇ ᓄᖅᑲᕐᓂᐊᓕᖅᑯᒍᑦ. ᑲᑎᒪᔾᔪᑎᒃᓴᓅᕐᓗᑕ, 22. 
ᒥᔅ ᑐᐱᖅ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᑐᒡᓕᐊ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ 
ᑲᑎᒪᓛᕐᒥᔪᑦ ᖃᐅᑉᐸᑦ ᐱᖓᑦᑎᕐᒥ, ᓄᕕᐱᕆ 25, 
ᑲᑎᒪᔨᕋᓛᖑᔪᑦ ᐃᒃᓯᕙᐅᑕᐅᔪᑦ 8:45-ᒥ ᓇᓄᕐᒥ 
ᑲᑎᒪᕕᖓᓂ. ᑕᐃᒃᑯᐊ ᐃᒃᓯᕙᐅᑕᕆᔭᐅᕙᑦᑐᑦ 
ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᓇᓄᕐᒥ 9:00-ᒥ  



ᐊᐃᑉᐱᖅ, ᓄᕕᐱᕆ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᒻᒪ ᓱᓕ 10:00-ᒨᖅᑲᑦ ᐅᓪᓛᒃᑯᑦ ᓇᓄᕐᒥᑦᑕᐅᖅ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑕᕝᕙᓃᓪᓗᓂ. 
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 25-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 
ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐱᖓᔪᐊᓐᓂᒧᑦ 
ᑎᑭᓪᓗᒍ ᓅᕙᐃᒻᕙ 25, 1:30 ᐱᒋᐊᓛᕐᒥᔪᒍᑦ. 
ᖁᔭᓐᓇᒦᒃ ᐃᖅᓱᖅᑏ. 
 
ᐃᖅᓱᖅᑎ.  
 
>>ᑲᑎᒪᓂᖅ ᓄᖅᑲᖅᑐᖅ 14:47ᒧᐊᖅᑎᓪᓗᒍ



 

 

 
 


